
 …le—le Hebritɔwo ƒe Agbalẽ me. Emegbe míage ɖe 7 lia me,
Melxizedek ƒe nunɔlanyenye. Eye emegbe míage ɖe eme, tso

le Melxizedek ƒe nunɔlanyenye dzi, aɖo avuléle ŋkeke gãwo, kple
ŋutikɔkɔ dzi, mamã si le avulélewo dome. Emegbe aɖo xɔse ƒe ta gã
ma me, le ta 11 lia me; eye ta 12 lia, “Nukpekpe ɖesiaɖe ɖeɖe ɖe
aga.” Eye ta 13 lia, “Aƒe Mavɔ ma si ame ƒe asiwo metu o la; ke boŋ
Mawu, ɖeka hɔ,̃ amesi tu Aƒe dzeani sia.” Ale gbegbe wònyoe!
2 Dzi dzɔm be mekpɔ mía nɔvinyɔnua le megbe afima, esi ge ɖe
subɔsubɔa me fifi laa. Mekpɔ eya kple srɔã. Etsɔ si va yi, míenɔ míaƒe
mɔ dzi yina, heto teƒe aɖe si…Mesusu be menya do sue ɖesiaɖe kple
kɔna ɖesiaɖe, le esi menye adekplɔvi le Indiana, heɖia gbe ƒe geɖewo
ta. Menya afisiafi. Gake etsɔ si va yi la mete ŋu bu, le afima si wonɔ
la, le tokɔewo tame, mɔ yeyee.
3 Ke kaŋsa le aƒenɔ la ƒe dzɔfito me, eye edze ƒã be Aƒetɔ la da gbe
le nyɔnua ŋu. Míetsɔ…Oo, kple alesi nua katã vae la, míenɔ anyi ɖe
afima. Nɔviŋutsu Roberson, ɖewomahĩ eya le xɔa me, egbe. Mekpɔ
srɔã, kple Nɔviŋutsu Wood, amesi le xɔa me. Eye míenɔ anyi ɖe ʋu
xoxoe aɖe me le afima, nye kple Nɔviŋutsu Roberson, kple Nɔviŋutsu
Wood. Eye míetsɔ agbalɔʋu sia, heyi ɖe afima, le togbe la tame. Eye
le afima la Aƒetɔ la ɖe kaŋsa la fia kɔtɛ. Eye míetɔ ɖe afima kpɔ alesi
wòdzo le nyɔnu la ŋu. Kpakple mía ŋutɔwo ƒe ŋkuwo la, míetɔ hekpɔe
wòdzo le nyɔnu la ŋu. Eye wòyɔ Nɔviŋutsu Wood ƒe srɔ̃ ɖa; eye wònɔ
gbɔgblɔm nam be, nyɔnua nɔ nu yibɔ ŋutɔ ma trum. Ke eyae nye si
le afisia ŋdi sia, nɔ anyi ɖe megbe le hamea me, eya kple srɔãŋutsu
lɔlɔã, hele ɣeyiɣi viviwo wɔm le Aƒetɔ la me. Ɖe Mewɔ nuku oa?
4 Ke nyemenya be…Afisia, edziedzi, amesiwo le afisia la, vlavo
ŋutɔ hafi ŋutegawo dzɔna le afisia. Afisiae nye aƒenye me. Ke, medi
be magblɔ be, le hamea me.
5 Kwasiɖagbe, egbealawogbe, míe…Ame nenie nɔ afisia kpɔ ŋutsu
si nɔ dɔnɔ kekevi me? Ŋkuagbãtɔ, ekute, mate ŋu alí o, eye eƒe
susukawo gbe dɔ, eye Mayowo ɖe asi le eŋu. Eye—eye dɔkita
katolikotɔ aɖe si nye xɔñye la ɖoe ɖe afisia. Eye hafi mava takpekpea
me la, Aƒetɔ na ŋutega le ŋutsu la ŋu. Mi katã mienya nya ma. Eye
ŋutsua kpɔ dɔyɔyɔ, to ALE AƑETƆ GBLƆ ESI dzi. Mikpɔea? Eye wòtsi
tre, le dɔnɔ kekevi la me, hezɔ dzo, te ŋu le nu kpɔm sigbe alesi miate
ŋu kpɔ nu alo mate ŋui ene. Ezɔ do le xɔa me nyuie, henɔ eƒe kekevi
la tutum. Eye líli ƒe kawo la…Ènya, màte ŋu alí ɖe tsitre o, mikpɔea,
ɖeko màte ŋui o. Eye enɔ anyinɔƒe ƒe geɖewo.

6 Eye etsɔ si va yi esi meyi afima la, aƒenɔ la ku drɔẽ be yekpɔm
meva, le ga eve me tututu, eye megblɔ be “kaŋsa le eŋu,” eye emegbe,
“ALE AƑETƆ GBLƆ ESI, ‘ekpɔ dɔyɔyɔ.’” Eye—eye wòfɔ, ke eƒo ga eve
tututu. Eye Aƒetɔ ƒe Gbɔgbɔ ɖi va, eye le afima la drɔẽ ma—si wòku
la, eye Aƒetɔ na eƒe gɔmeɖeɖe. Eye wòkpɔ dɔyɔyɔ enumake ziɖeka,
le afima ziɖeka esime míenɔ ekpɔm. Ewɔ nuku loo!
7 Nyemate ŋu aɖo ŋku eƒe ŋkɔ dzi o. Nukae wònye? Nɔvinyɔnu,
ŋkɔwò ɖe? Walton, Nɔvinyɔnu Walton, si nɔ anyi ɖe megbe afima.
Ɖe nàlɔ̃ atso dzaa koa, Nɔvinyɔnu Walton? Medi be mabia se be aleke
wòwɔ na wò. [Nɔvinyɔnu Walton gblɔ be, “Mefɔ nyuie ŋutɔ.”—Tala.]
Amen. Ema nyo ŋutɔ, efɔ nyui le lamesẽ me. Enyo dɔme ŋutɔ, be
wòyra mí le nɔnɔme ma me. Eyata míele mɔ kpɔm, na Mawu ƒe
dzidzeme, ƒe agbɔsɔsɔ gã aɖe.
8 Dɔkita ɣla nya sia ɖee. Egblɔ nɛ be “ɖeko wòle gbɔgbɔm to akpa
ɖeka.” Nusi wònye la enye be, kaŋsa la mie kaka hexe mɔ na gbɔgbɔ
le dzɔfito ƒe akpa ɖeka, miekpɔa. Màte ŋu kpɔ kaŋsa to x-ray foto me
o, elabena kaŋsa ŋutɔ hã, nye agbekui, eye wòle—wòle abe agbe ene.
Ke ne ɖeko wò—wò—wò—wò—wò ya ètsɔ x-ray foto aɖe, kpɔ nu to
kaŋsa la me la. Màte ŋu akpɔe o.
9 Eye, vavã la Aƒetɔ…Míetsi tre ɖe afima kpɔe, kple mía ŋutɔ, míaƒe
ŋkuwo. Kpɔ alesi wònɔ ʋaʋãm, hekpɔe wòdzo, kple mía ŋutɔ míaƒe
ŋkuwo. Eyata, míeda akpe ɖe esia ta.
10 Ke azɔ, mido gbe ɖa ɖe mía ta azɔ, kwasiɖa sia me, esime
míadzo. Eye Nɔviŋutsu Neville atsɔe tso afisi mesee ɖo, na Kuɖagbe
fiẽ ƒe takpekpe. Migadae ƒu azɔ o, le Nyaɖeɖefia ƒe Agbalẽ traɖenu
dzeani sia me.
11 Menya be wodo gbe ɖa geɖe, eye míe—míenya bena Mawu sea
gbedodoɖa. Gake míawo, ŋdi sia la, míedi be míado gbe suea ɖe ɖa
doŋgɔ na Agbalẽa ƒe xexlẽ. Azɔ, amesiame si ŋu ŋutete la, ate ŋu axlẽ
Agbalẽ la alea, alo ate ŋu akee alea. Gake Mawu, ɖeka koe, ate ŋu
aʋu egɔmesese, elabena Eya Ɖeka koe ate ŋu awɔe.

Eyata mina míabɔbɔ míaƒe tawo hena ɣeyiɣi via ɖe.
12 Azɔ, Fofo, le Viwò lɔlɔã, Aƒetɔ Yesu Ŋkɔ me, míeva le ɖokuibɔbɔ
blibo me be míatsɔ mía ɖokuiwo ɖo ŋkuwò me, abe Wò subɔlawo
ene, bene Wò nàƒo nu to mía me. Tso aʋa na nuyi siwoe le nu ƒo ge
kple to siwoe le ese ge, ale be Mawu nagblɔ Nya la eye Gbɔgbɔ la
nasee, le amewo me. Na wòava me dzro, Fofo. Na Wòatsɔ Mawu ƒe
Nya la eye wòamãe na mí alesi wòhiã mí nu, elabena míebiae le Eƒe
Ŋkɔ me hena Eƒe ŋutikɔkɔe. Amen.
13 Azɔ, esi míexlẽ nu ŋdi sia la, ɖe míele nu srɔm̃. Menye—menye
gbeƒã ɖem míele o; ɖeko míele Hebritɔwo ƒe Agbalẽ sia srɔm̃. Ame

nenie le ŋudzedze kpɔm le eŋu? Oo, míele ɣeyiɣi dzeaniwo wɔm! Ke
azɔ milé ŋku ɖe nusɔsrɔ̃ la ŋu nyuie, Ŋɔŋlɔ ɖe Ŋɔŋlɔ dzi. Ate ŋu…Alé
Blibia blibo la, ƒoƒu abla ɖekae. Nyati ɖeka hã medzo le Eteƒe o, ne
Gbɔgbɔ Kɔkɔe ɖo Nua katã ɖedu.
14 Azɔ, ame gblɔ be, “Biblia tsitre ɖe Eɖokui ŋu.” Medi be makpɔe.
Mebia se, anɔ ƒe blaeve vɔ atɔ̃ sɔŋ esi, be woafiam, gake amea ɖeke
metsɔe fiam kpɔ o. Biblia metsia tre ɖe eɖokui ŋu o. Ne ewɔe la,
menye Biblia o. Yehowa seƒemanɔsitɔ gã la mate ŋu atsi tre ɖe
Ye Ŋutɔ Ɖokui ŋu o, eyata tsitretsitsi mele Biblia me o. Amewo ƒe
nugɔmemasemase ko wònye.
15 Azɔ hena gɔmeɖokpe suea ɖe, vaseɖe esime míagatrɔ yi la. Azɔ,
Paulo Kɔkɔe ŋlɔ Hebritɔwo ƒe Agbalẽ, ɖoɖe Hebritɔwo. Eŋlɔ ɖe ɖoɖe
Efesotɔwo, woawoe nye amesiwo le Efeso, Kristo Hamea me; ɖe
ɖoɖe Romatɔwo le Roma; Eye ɖe ɖoɖe Galatiatɔwo; eye ɖe ɖoɖe
Hebritɔwo.
16 Azɔ, míede dzesi be Paulo, esi wònye Biblia nufiala, tsɔ dze
egɔme la. Nenemae míesrɔẽ. Bena enɔ anyi ɖe nufiala gã, eƒe ŋkeke
me ƒe nufiala gãwo dometɔ ɖeka ƒe afɔnu, Gamaliel. Eye wòɖu tu na
Nubabla Xoxoa nyuie. Enyae nyuie. Gake eva zu mɔ si nye Kristo ƒe
mɔ la yometila, elabena wofia nui le Nubabla Xoxoa me le nufiala
geɖewo te. Gake nufialawo, kokoko la wonyea ŋutilãme mewo…
Mekpɔ mɔ be nyemegblɔ nya gbegblẽ aɖeke o.
17 Gake, zi geɖe, ne nufiafia kple sukuwo ƒe ɖoɖowo koe le amea
ɖe si la, eya nyea nusi ame wɔna kokoko. Mikpɔea, womegbɔ ɖe
me o, elabena etrɔ zu suku ƒe nufiafia. Ele mía si egbe. Presbiterian,
Lutheran, Pentekoste, suku siawo katã ƒe nufiafia le wo si, ke ɖeko
wolɔna Ŋɔŋlɔawo ɖe esia me.
18 Eye nenema ke wònɔ le Nubabla Xoxoa me. Ke, Paulo, si xɔ
hehe nyuie la, enya Ŋɔŋlɔawo to nya la me. Gake, mikpɔa, Ŋɔŋlɔawo
la, meka alesi ènya Wo o la, ne Gbɔgbɔa mede agbe Wo me o la,
ekema ŋɔŋlɔdzesi wua ame. Gbɔgbɔ la nana Agbe. Mikpɔea, ele be
Gbɔgbɔ la, nagbɔ Agbee, alo ade agbe eme. Ne Gbɔgbɔ meʋã Nya la
Hewɔe nu vavãe na wò o la, ekema ŋɔŋlɔdzesi la nye susumemenunya
ko. Afimae míekpɔ Kristotɔ geɖe siwo ʋua eme le egbe, alo Kristotɔ
emeʋulawo, Kristo gɔmesese tagomenunyatɔ mae.
19 Emegbe míetrana yina ɖe esia gbɔ be, “Enyo, ele be wòaɖo
seselelãme na nane; eye ele be nàwɔ nane.” Eye, oo, míele ema
katã gbɔ ɖo ge, le ɣeyiɣi ʋeea ɖe me. Ele be ame nado ɣli. Tsã
la Metodistetɔwo doa ɣli, hafi ko woxɔe. Pentekostetɔwo la ele
be woado aɖeyeye, hafi ko woxɔe. Eye, oo, wo dometɔa ɖewo,
Ƒoƒolawo, tsã la woƒona kpekpekpe. Ẽ ɖe. Tsãtɔwo…Ɖee wozɔ yi

gagbɔ, ŋutsuwo le akpa ɖeka, nyɔnuwo le akpa kemɛ. Mikpɔea?
Ƒoƒolawo. Ale Gbɔgbɔ Kɔkɔe aɖi ɖe wo dzi aʋuʋu wo kpekpekpe. “Ke
Woxɔe.” Gake emawo katã nye wɔwuiwɔwɔ ko. Wo dometɔa ɖeke
menye Nyateƒe o.
20 Mawu le agbe le Eƒe Nya me. “Xɔse tsoa nusi wosena me, Nya la
sese me.” “Amenuveve wotsɔ ɖe mi, to xɔse me.” Menye to naneke
me o, eɖaƒo tititi loo, alo ƒo nu kple aɖeyeye, alo nuka ke dzɔ o. Ema
meɖo nya ɖeke kplii, kura o. Yesu gblɔ be, “Amesi le Nye Nyawo sem
eye wòle Amesi Dɔm ɖa la dzi xɔm le sesem la, Agbe Mavɔ le esi.
Amesi le Nye Nya la sem eye wòle exɔm le sesem,” ne wogbɔ agbee
nɛ la, “agbe Mavɔ le esi.” Nuae ma. Meka alesi nusi èwɔ le sue o.
21 Azɔ, nyemetsi tre ɖe ƒoƒo tititi, alo aɖeyeye dodo, alo ʋuʋu
kpekpekpe ŋu o, oo, aƒadodo ma—ma tɔgbe. Ye katã sɔ gbe. Enyo
ŋutɔ. Gake ema nye eƒe kutsetsewo ko. Mikpɔea? Mate ŋu agbe
yevutɔ aɖe le ati dzi na wò, ke kokoko la ati la menye tɔwò o.
Mikpɔea? Wò la…Enye kutsetsewo ko.
22 Alakpadada, fififi, ahanono, sigayɔyɔ, gaɖidada, ahasi wɔwɔ,
emawo menye nuvɔ̃ o, wonye dzimaxɔse ƒe kutsetsewo ko. Mikpɔea?
Eyae nye nusi è—è…Èwɔna numa elabena ènye nuvɔw̃ɔla. Mikpɔea?
Gake ɖe ènye nuvɔw̃ɔla gbã. Eyae wɔ wò be èwɔ nenema, elabena
mèxɔ se o. Ne èxɔ se la, ekema màwɔ nenema o. Emegbe, dzidzɔ,
ŋutifafa, dzigbɔgbɔ blewu, dɔmenyonyo, dɔmefafa, tufafa, dzidodo
le asiwò. Ema nye Gbɔgbɔ Kɔkɔe la ƒe kutsetse. Mikpɔea?
23 Eyata nu suewo, seselelãme suewo su mía si, le esi ame ma tra
ɖa tso Nya la, ƒe mɔtata xoxoa dzi la tae. Nya lae. “Xɔse vana to
nusese me.”
24 Eyata esime Paulo…Mawu tia Paulo. Ame tia Matthias. Esime
wò…Wodzidze nu tiae, gake mewɔ naneke kpɔ o. Ema fia ŋusẽ si
nɔ hame la si ɣemaɣi, be wòawɔ tiatia, be wòatia eƒe subɔlawo,
adɔ eƒe mawunyagblɔlawo ɖe teƒe vovovowo. Ema nyena ŋutilãme
nu, zi geɖe.
25 Mina ame nayi afisi Mawu kplɔe be wòayi. Melɔ̃ ema. Ne amewo
ƒo ƒu ɖe takpekpe aɖe me gblɔ ko bena, “Enyo, hame nyuia ɖe le
afii. Nɔviŋutsu sia ɖo hame nyuia ɖe. Eye ame gbɔlɛ ̃ suea ɖe le mía
si.” Woadɔe ɖoɖe hame sia me. Womenya bena wole wo ɖokuiwo
wum o. Mikpɔea? Le ɖoƒe gbãtɔ la, ne ame ma yi afima la, mate ŋu
axɔ ame kemɛa ƒe nɔƒe o. Ekema ɖeko wogbɔdzɔa hame la, be woadze
agbagba ade ame gbɔlɛã ɖe dzi. Nenema ko wònɔna ɖaa.
26 Gake mexɔ se be ŋusẽ kɔkɔtɔ wu le hanɔƒe la me. Ẽ. Mina hame
ɖesiaɖe nanɔ eɖokui si, atia eƒe kplɔlawo, eƒe subɔlawo, eƒe ɖesiaɖe
si wònye la. Eye ale, le nɔnɔme ma me la, ame si le afima la bishof

aɖeke mele ta nɛ o. Ne Gbɔgbɔ Kɔkɔe di be yeagblɔ nyaa ɖe na
hame ma, mele be woabia amea ɖeke nenye be woawɔ esia alo ekemɛ
o. Ame ŋutɔ ɖeka ƒe kadede kpakple Gbɔgbɔ Kɔkɔe lae. Tsɔe fiam
kpakple Biblia nusi gakpe wu, le Biblia me, na hanɔƒe aɖe tsɔwu
hanɔƒe ƒe hamemegã? Ele eteƒe, ẽ amegã, hanɔƒe aɖe ƒe ɖokuisinɔnɔ,
hame ɖesiaɖe le eɖokui si. Azɔ, nɔviwɔwɔ, eya nyo ŋutɔ. Ele be
hame ɖesiaɖe nanɔ nɔviwɔwɔ me nenema, ɖedu. Gake ɖokuisinɔnɔ
na hanɔƒe la!
27 Mide dzesi Paulo, esi wònye nufiala gã, si xɔ hehe nyuie la,
enɔ eƒe mɔ dzi yina Damasko, gbeɖeka, be yeaɖalé amesiwo le
Mɔ yeye sia dzi. Azɔ, eɖi anukware. Mawu madrɔ̃ ʋɔnu wò kple
wò anukwareɖiɖi o. Nyemekpɔ amea ɖeke kpɔ si ɖi anukware wu
trɔs̃ubɔlawo o. Geɖewo le wo dome wu wo viwo gɔ̃ hã, dzodzroe,
he—hesa vɔ na legbawo. Menye anukwareɖiɖi ye o. Amea ɖe ate
ŋu ano ɖiɖitsi, anukwaretɔe, abu xaa be nu bubua ɖe nom yele.
Anukwareɖiɖi maɖe wò o. “Amea ɖewo ƒe mɔ dzɔna le wo ŋkume,
gake eƒe nuwuwu nye ku ƒe mɔwo.”

Paulo ɖi anukware le esime wòɖi ɖase, le ye ŋutɔ ƒe ŋusẽ nu,
be woaƒu kpe Stefeno. Emegbe le ƒe geɖewo me la, melɔ̃ Paulo
ƒe kukuɖeɖe, egblɔ be, “Nyemedze be woayɔm be nusrɔl̃a alo be
woayɔm be apostolo o, elabena meti Hame la yome gɔ̃ hã yi ɖe ku
me.” Kple anukwareɖiɖi!
28 Eye le eƒe mɔ dzi yina la, ekpe numetoto aɖe. Gbɔgbɔ Kɔkɔe
dze abe Dzo Lilikpo gã aɖe ene, eye Wògbã ŋku Nɛ. Azɔ, míeto
ema me, bena Dzo Lilikpo lae nye Kristo. Eye Eyae nye Dzo Lilikpo
ɖeka ma si kplɔ israelviwo to gbedzi. Kristo enye Mawu, eye Mawu
enye Kristo. Mawu va zu ŋutilã henɔ Aƒetɔ Yesu ƒe amekpotia me.
“Mawu nɔ Kristo me, lé avu le xexeame kple Eɖokui dome,” heɖe
nusi Wònye la fia.
29 Le megbe afisia le Biblia me, le kpukpui siwo xlẽm míenɔ doŋgɔ
me la, ebena, “Ebɔbɔ Eɖokui ɖe anyi wu Mawudɔlawo. Exɔ nɔnɔme,
menye Mawudɔlawo tɔ o, gake exɔ ŋutilã ƒe nɔnɔme.” Mawudɔlawo
mege o, womehiã xɔxɔkpɔkpɔ o. Ŋutilã ge, amegbetɔwo, eye xɔxɔ
hiã wo tim. Eyata, le se xoxoa mea bene, amea ɖe, na—nanye xɔla
la, gbã ele be wòanye ƒometɔ kekeake; Rut ƒe Agbalẽ gã ma me, míeto
eme va yi fifia, ɣeaɖeɣi va yi. Eye alesi Mawu, esi wònye Gbɔgbɔ la,
wowɔe ƒometɔ kpli mí, to mía dometɔ ɖeka zuzu me, ale be wòate ŋu
axɔ mí ƒle ana mí Agbe Mavɔ. Ele be Wòatrɔ zu míawo, ale be míawo
to amenuveve me la míatrɔ zu Eyama.
30 Eye míekpɔ bena Dzo Lilikpo la kplɔ Israelviwo. Eye esime Wòva
zu ŋutilã le anyigba dzi afii la, míese Wòƒo nu gbeɖeka, eye Wòtɔ

asi akɔ bena Yenye Dzo Lilikpo la. Wogblɔ be, “Ɖe èle gbɔgblɔm be
yewu mía fofo Abraham mahã?”
31 Egblɔ be, “Hafi Abraham nadzɔ la, MENYE.” Amekae nye MENYE
la? Dzo Lilikpo si nɔ ŋuve bibi la me, si nye ŋkuɖodzinu tegbetegbe
to dzidzimeawo katã me; menye dzidzime ma ɖeɖe ko o, ke boŋ
dzidzime sia hã, Dzo Lilikpo ma kee. Ke míeda akpe ŋdi sia bena Eƒe
foto gɔ̃ hã le mía si, bena Metrɔ kpɔ o. Enye Makumaku la, Mavɔtɔ
la, Yayra Tɔ la. Ele nu ɖeka ma ke wɔm fifia esi Wòwɔ tsã, ke ale
gbegbe wòna dzi dzɔ míe!
32 Ke hafi Paulo nalɔ̃ axɔ numetoto sia la…Esi wònya bena Aƒetɔ
ƒe Dɔla lae nye Dzo Lilikpo, sie nye Kristo,…Enyo, Enye Nubabla ƒe
Dɔla, esie nye Kristo. Mose susu nyui, be, etia boŋ be wòakpe fuwo
kpakple Kristo ƒe dukɔ la, eye be Kristo nakplɔ ye, tsɔwu Egipte ƒe
kesinɔnuwo katã. Edze Kristo yome, esi nɔ Dzo Lilikpo ƒe nɔnɔme me.
33 Emegbe Kristo gblɔ be, “Metso Mawu gbɔ va,” le esime Wònɔ
anyigba dzi afii, “Megatrɔ yi Mawu gbɔ.” Le Eƒe ku, ɖiɖi, tsitretsitsi
megbe, eƒe ŋutikɔkɔe ŋutilã la bɔbɔ nɔ anyi ɖe Gãnyenye ƒe nuɖusi
me, be wòawɔ nyaxɔɖakɔ; Paulo kpɔ Eyama abe Dzo Lilikpo ene, ake:
Kekeli aɖe si gblẽ eƒe ŋkuwo, kloe la; hetsɔ ŋkuagbã ƒoe.
34 Petro kpɔ Eyama wòva gaxɔ la me abe Kekeli ene, heʋu ʋɔ la le
eŋku me esime wòdo go. Míekpɔ bena Enye Alfa kple Omega, Gbãtɔ
kple Mlɔetɔ la.
35 Ke Eyae si li kpli mí, egbe, hegale nu ɖeka mawo ke si Wòwɔ
ɣemaɣi la wɔm, Egatrɔ wɔ Eɖokui nukpɔkpleŋkua na mí, hetsɔe fia
dzɔdzɔmenunya ƒe xexeame.
36 Oo, le viviti kple blukɔ kple gbegblẽ ƒe gaƒoƒo gã sia si le anyigba
dzi la me, míawo wòle be míakpɔ dzidzɔ wu le anyigba katã dzi,
be míadzɔ dzi, be míenya. Ɣeyiɣi la katã, esime amewo ku nu me,
eye izm ƒomevi ɖesiaɖe kple nuwo le anyigba dzi, evɔ gake, egbe la,
Mawu gbagbe, vavã la, to Eƒe Nya kple Eƒe kpeɖodzi kplɔkpleŋkuawo
dzi, fia mí bena Yele afisia kpli mí, hele dɔ wɔm, le zɔ ɖem, le agbe,
hele nuwo wɔm tututu abe alesi Wòwɔnɛ kokoko ene. Gomekpɔla
ƒomevi kawo míenye be esia nasu mía si! Ele be…Biblia gblɔ ale, le
ta 2 lia me be, “Ele be míalé nusiawo sesĩe. Elabena, aleke gɔ̃ míawo
míele sisí gee ne míelé be na ale xɔxɔ gã sia o mahã?”
37 Ale, míeva kpɔ bena, hafi Paulo nalɔ̃ axɔ numetoto sia la…Azɔ,
míele ʋe la kum. Azɔ, meka numetoto ƒomevi si èwɔ o la, hame, medi
be mabia nya ɖe mi. Meka alesi wòdze be enyo o la, alesi wòdze nu
vavãe o la, ele be gbã woadoe kpɔ kple Biblia. Ɣesiaɣi le Nya la nu!
Migagblẽ Esia ɖi o, hena numetoto ƒomevi ɖesiaɖe.

38 Eye Paulo, hafi wòate ŋu alɔ̃ axɔ esia la, eyi ɖe Arabia, eye le
afima enɔ anyi ƒe etɔ,̃ henɔ numetoto sia dom kpɔ kple Nya la. Eye
esi wòtrɔ gbɔ la, ekpɔ kakaɖedzi. Naneke mate ŋu atɔtɔe o, elabena
ekpɔ kelili le Nya la me, maʋãmaʋãe. Ke esiae nye afisi wòtrɔ ɖo
azɔ be yeatsɔe fia Hebritɔ siawo, nenem nu gã siwo ŋu woƒo nu
le, le Nubabla Xoxoa me la, woɖe wo ɖe go le Yesu Kristo me.
Ŋutikɔkɔe kae si!
39 Azɔ, Kwasiɖagbe si va yi, alo Kuɖagbe si va yi la, Nɔviŋutsu
Neville nɔ afisia, le ta 5 lia dzi, hetɔ asi teƒe kɔkɔ veviwo, elabena
enye tanya dzeani aɖe. Eye míekpɔe be ewɔ dɔ le ta 4 lia ŋu, le
Kwasiɖa si va yi, kuɖe Sabat ŋu, Sabat me lelé ɖe asi. Mieka ɖe dzi,
ŋdi sia be, mienya nusie nye Sabat me lelé ɖe asia? Ne mieka ɖe dzi
la, migblɔ be, “Amen.” [Ƒuƒoƒea gblɔ be, “Amen.”—Tala.]
40 Sabat enye “Dzudzɔ” si me míegena ɖo, menye to ŋkeke me, alo
se me o, gake to gege ɖe Kristo me esie nye míaƒe Sabat la. Eyae
nye míaƒe Sabat la. Míekplɔe to Nubabla Xoxoa katã me, hefia bena
ɣeyiɣi le vava ge esime Nya la ava “fli ɖe fli dzi, ɖoɖo ɖe ɖoɖo dzi.”
Eye Wòɖo kpe edzi bena míege ɖe Eƒe Dzudzɔ la me le Pentekoste
Ŋkeke la dzi, “Elabena ana amesiwo ŋu ɖeɖi te la nagbɔ ɖe me,
adzudzɔ.”
41 Míekpɔ, bena, “Mawu ɖo ŋkekea ɖe le Dawid me, kuɖe ŋkeke
adrealia ŋu.” Eye, “Mawu dzudzɔ le ŋkeke adreagbe.” Etsɔe na—na
Israel viwo le gbedzi. “Eye ake la, Egaɖo ŋkeke aɖe.” Ŋkeke kae nye
ma? Ŋkeke aɖe le kwasiɖa la me yea? “Ŋkeke si dzi nèse Eƒe Gbe le
la, gàsẽ le wò dzi me o.” Emae nye ŋkeke si Wòge ɖe eme, be yeana
wò ŋutifafa Mavɔ aɖe, Sabat Mavɔ aɖe.
42 Ekema, mègade sɔleme le Kwasiɖagbe be nàzu kɔnyila o. Ne
wodzi wò kple Mawu ƒe Gbɔgbɔ la, ège ɖe Dzudzɔ la me tegbetegbe,
meganye sabat lelé ɖe asi o. Èle Sabat la me, ɖaa ɖaa, tegbee, heyi
Mavɔmavɔ me. “Wò xexeme dɔwɔwɔwo wu nu,” nenema Biblia gblɔ,
“eye ège ɖe ŋutifafa yayra sia me.”
43 Ta atɔ̃ gbãtɔ siawo tsɔ Yesu ɖo ɖoƒe le tsitrenɔƒe nu abe Nunɔla
Gã ene. “Mawu le blemaŋɔliwo kple nɔnɔme vovovowo me ƒo nu na
fofoawo to nyagblɔɖilawo dzi, gake le ŋkeke mamlɛ sia me to Ye ŋutɔ
Via, Yesu me,” ta 1 tɔ, kpukpui 1 tɔ.
44 Emegbe heyi dzi va ɖo ta 5 lia ƒe nuwuwu la, míekpɔ Eyama
wotsɔ tu tsitre abe Melxizedek, Amesi ŋkekewo ƒe gɔmedzedze meli
na o, agbe ƒe nuwuwu meli na o, ke boŋ enye Nunɔla tegbetegbe
ɖaasi. Mibu eŋu kpɔ. Amekae nye Ame gã sia? Míele ekpɔ ge, le ta
bubu eveawo me, Eƒe agbe la katã, míele nu srɔ̃ ge le eŋu: Ame gã sia
Si yi ɖakpe Abraham, Amesi papa aɖeke menɔ esi kpɔ, dada aɖeke

menɔ esi kpɔ o, Ɣeyiɣia ɖeke menɔ anyi si Wòdze agbe gɔme o, alo
ɣeyiɣia ɖeke mele anyi nɔ ge Nɛ si Eƒe agbe awu nu o. Eye Wòdo go
Abraham esime wòtrɔ gbɔna tso fiawosíƒe.
45 Mide dzesi Ame gã sia, Ame ɖesiaɖe si Wònye la, egale agbe fifia.
Agbe ƒe nuwuwu mele esi o. Kristo wònye, wòdo go. Míele nusɔsrɔ̃
me yi ge gogloe kuɖe eŋu, le ŋkeke ʋeea ɖewo me.
46 Azɔ, míedi be míadze egɔme le afisia le ta 5 lia me azɔ, hena
gɔmeɖoanyi suea ɖe hafi míaɖo ta—ta 6lia dzi, elabena enye nu vevia
ɖe vavã. Milé ŋku ɖe eŋu nyuie. Míele egɔme dze ge le kpukpui 7 lia
lɔƒo. Enyo, mina míadze egɔme le kpukpui 6 lia dzi.

Abe alesi wògblɔ le afi bubua ɖe hã ene bena, Wòe nye nunɔla
yi ɖe mavɔmavɔ me le Melxizedek ƒe ɖoɖo la nu.
Amesi tsɔ gbedodoɖawo kple kukuɖeɖewo, le eƒe ŋutilã me

nɔnɔ ƒe ŋkekewo me…hekpe ɖe ɣlidodo sesẽ…kple aɖatiwo ŋu
va… amesi te ŋu xɔe tso ku me la gbɔ, eye wòɖo toe le esi wòvɔã
Mawu la ŋuti;
Eye wònye Vi wònye hafi, gake wosrɔ…̃toɖoɖo le fu siwo

wòkpe la me;
47 Azɔ afisiae medi be maɖo, kpukpui 9 lia sia. Miɖo to. Mebu
be Nɔviŋutsu Neville ka asi eŋu, Kuɖagbe. Nyemenɔ afisia o. Enyo,
miɖo to.

Eye esi wòde blibo la, ezu agbexɔxɔ mavɔ ƒe gomekpɔla na
amesiwo katã ɖoa toe;
Amesi Mawu yɔ be nunɔla gã le Melxizedek ƒe ɖoɖo la nu.
Nusiawo ŋutie nya geɖe le mía si be míagblɔ,…

48 Miegblẽe ɖe ema dzi le afima, elabena míele Melxizedek tsɔ ge
le zã ʋeea ɖewo me.
49 Azɔ míele egɔme dze ge le esia dzi, míaƒe nusɔsrɔ̃ le ɖoɖoa nu.
Medi be…Maxlẽ nusia ƒe susɔea ko hena ɣeyiɣia ɖe, kpukpui 11 lia.

Nusiawo ŋutie nya geɖe le mía si be míagblɔ,…eye wo gɔme
ɖeɖefia nye dɔ, le esi mienye kuviatɔwo le nyasese me la ŋuti.
Elabena ele na mi…be mianye nufialawo le ɣeyiɣi la ƒe didi

nu, gake egahiã mi be woagafia nusiwo nye Mawu ƒe nyawo ƒe
gɔmedzenuwo mi; eye miezu abe amesiwo gahiã notsi ko, eye
menye nuɖuɖu sesẽ o la ene.
Elabena amesiame si nɔa notsi nom la menya naneke le

dzɔdzɔenyenye ƒe nya ŋuti o: elabena vidzĩ ko wònye.
Oo, mexɔ se be Gbɔgbɔ Kɔkɔe la kɔe tẽ yi miaƒe ememe ke azɔ.

Elabena amesiame si—si nɔa notsi nom la menya naneke le
dzɔdzɔenyenye ƒe nya ŋuti o: elabena vidzĩ wònye.

50 Ne ètsɔ nuɖuɖu sesẽ na vidzĩ la, nàwui. Numa tae ame geɖewo
gblɔna be, “Ah, nye—nyemexɔ numa dzi se o,” eye wozɔna dzona.
Woganye vidzĩwo! Ɖeko womate ŋu ase egɔme o. Womate ŋu alé
Nyateƒe ma o. Esia—Esia wua wo. Nu gã, dzɔtsu siwo wòle be hame
la nanya egbe, gake mate ŋu afia Esia o. Wo—wo—wo—wo—woklia
nu le Eŋu. Womenya nusi woawɔ Kplii o.
51 Paulo, le nu ƒom na Hebritɔwo ƒe hatsotso sia…Evɔ gake la,
agbalẽnyalawo wòle nu ƒom na azɔ, agbalẽnyalawo, siwo srɔ̃ nu
nyuie. Míekpɔe nenema, le ɣeyiɣi ʋee—ʋeea ɖe me, agbalẽnyala
ŋutɔ. Gake gbɔgbɔme Nyaɣaɣla deto la, hame la ƒe ŋku gagbã ɖe
Eŋu kokoko. Egblɔ be, “Esime wòle be mianɔ nu fiam ame bubuwo
la, mieganye vidzĩ.”
52 Oo, menya be ame geɖewo anɔ anyi siwo tsi tre hedo go gblɔ
bena, “Oo, megahiãm be mayi hamea me azɔ o. Woakafu Mawu,
Gbɔgbɔ Kɔkɔe va, Eyae nye nufiala la.” Ne susu ma ɖo mia si la,
mieda ƒu. Elabena nukaŋuti Gbɔgbɔ Kɔkɔe da nufialawo ɖe Hamea
me ne Eyae le Nufiala la nye ge? Mikpɔea? Woawoe nye apostolowo,
nyagblɔɖilawo, nufialawo, nyanyuigblɔlawo, kple kplɔlawo. Gbɔgbɔ
Kɔkɔe da nufialawo ɖe Hamea me, ale be Wòate ŋu afia nu to nufiala
ma dzi. Ke ne esia—esia mesɔ kple Nya la o la, ne Mawu meɖo kpe
edzi o la, ekema menye nufiafia nyuitɔ lae wònye o. Ele be wòasɔ
kple Biblia blibo la, eye wòanɔ agbe egbe sia hã abe alesi Wònɔ tsã
ma ene. Afimae nu vavãtɔ si woɖe ɖe go la le.
53 Azɔ mide dzesii.

Ke nuɖuɖu sesẽ li na amesiwo…tsi, zu blibo to ŋudɔwɔwɔ
me…kpɔ sidzenu siwo nu mã wo be woabu nyui kple vɔ̃ me kpɔ
la.
Nya nusi nye nyui kple nusi nye vɔ,̃ to sidzedze nu me.

54 Azɔ mide dzesii, míele míaƒe nusɔsrɔ̃ la gɔme dzem azɔ.
Gɔmeɖokpe gã sia azɔ, mina míayi ɖe kpukpui 1 tɔ dzi.

Eyata mina míagblẽ Kristo ƒe nufiafia ƒe gɔmedzedze ɖi,…
Nuka gblɔm wòle? Ta atɔ̃ gbãtɔ siawo katã la wotui ɖe Kristo dzi,

be woafia Amesi Wònye la. Azɔ míele Kristo ƒe nufiafia ƒe gɔmedzedze
mawo gblẽm ɖi.
55 Nuka míekpɔ be Enye? Míekpɔ be Enye Yehowa Mawu Gã si
woɖe ɖe go le ŋutilã me. Míekpɔ Eyama be—be menye nyagblɔɖila
aɖe o, ke boŋ Mawunyenye ƒe agbɔsɔsɔ la le ŋutilã me. Enye Yehowa
si va zu ŋutilã. Eye ŋutilã la, Yesu, ɖeko wònye agbadɔ na Eyama.

Mawu le ame me. Wolé avu le Mawu kple ame dome, to ame me, to
Eya Ŋutɔ Via ƒe ɖetugbui leaƒe vidzidzi me. Eye Yehowa, Gbɔgbɔ la,
nɔ Eyama me.
56 Azɔ, ame nenie ɖo ŋku nufiafia kuɖe Mawunyenye ŋu, alesie
míetrɔ yi hekpɔ Mawu abe anyieʋɔ gã aɖe ene kpakple Gbɔgbɔ
vovovowo keŋ, alesi Wònɔ la? Eye emegbe Logos do go le Mawu
me, esie va zu teofania, eye ema nɔ ame ƒe nɔnɔme nu. Eye Mose
kpɔe Wòva yi, le agado la me. Eye teofania ma va zu amegbetɔ ŋutilã
vavã, Kristo.

Eye alesi míekpɔ bena míawo, to Eƒe amenuveve me la, míekpɔ
Agbe Mavɔ. Azɔ, nyagbe tegbetegbe la nye “didime aɖe; ɣeyiɣi
aɖe sinu.” Egblɔ, le Biblia me be, “Tegbetegbe kple tegbetegbe,”
nyablanya aɖe. Gake tegbetegbe fia “ɣeyiɣi aɖe ko.” Gake Mavɔmavɔ
gɔme enye tegbetegbe. Eye negbe nusi si gɔmedzedze le la eya sie
nuwuwu le, gake nusiwo si gɔmedzedze mele o la nuwuwu mele wo
si o. Eyata gɔmedzedze mele Mawu si o eye Nuwuwu hã mele Esi o.
57 Ke ale, azɔ, Melxizedek, si nye Nunɔla gã, sigbe ame ene la,
gɔmedzedze meli Nɛ o eye nuwuwu hã meli Nɛ o. Eye esime míawo,
to teofania ma me, bena, wowɔ mí ɖe Mawu ƒe nɔnɔme nu hafi wova
wɔ xexeame; esime wowɔ teofania ma wòzu ŋutilã henɔ mía dome,
ekema, to Eƒe ku me la, mía ŋutɔ míexɔ Eƒe Gbɔgbɔ eye nuwuwu meli
na mí o; Agbe Mavɔ; menye Mawudɔlawo o, ke boŋ ŋutsuwo kple
nyɔnuwo. Oo, me…Le goa ɖe me, ne ɖe mate ŋu akpɔ mɔnu aɖe be
nye—nye toɖolawo nalé esia la! Màte ŋu anye Mawudɔla aɖe gbeɖe
o. Mawu wɔ Mawudɔlawo, gake Mawu wɔ ame. Eye nusi Mawu wɔ la
do tso Mawu me, si ke hã le Mavɔmavɔ abe alesi Mawu le ene. Ke ame
hã le Mavɔ ko abe eƒe Wɔla ene, elabena wowɔe tso Mavɔnyenye me.
58 Gake nuwuwu li na nuvɔ,̃ nuwuwu li na fukpekpe. Eyaŋuti, dzota
Mavɔ mate ŋu anɔ anyi o. Dzo aɖe li, nye dzo kple dzokpewo, míenya
nenema, gake dzota Mavɔ meli o. Agbe Mavɔ ƒomevi ɖeka koe li eye
enye Mawu tɔ. Ne ele be miakpe fu tegbetegbe la, ɖe Agbe Mavɔ le
mia si. Nuwuwu li na dzota, ate ŋu anye ƒe bilionwo, gake mlɔeba la
ava ɖo nuwuwu.
59 Biblia megblɔ, le afiaɖeke, be wokpe fu Mavɔmavɔtɔe o, egblɔ be,
“Tegbetegbe.” Yona bu be yenɔ bosro ƒe dɔme “tegbetegbe,” eya hã.
Tegbetegbe la enye didime aɖe alo ɣeyiɣi ƒe seƒe aɖe. Gake Mavɔmavɔ
nye esi li ɖoɖoɖo, gɔmedzedze alo nuwuwu meli nɛ o. Ele sigbe asigɛ,
kotokloe ene. Eye ne míaƒe ɣeyiɣi la le edzi yim la, ɖeko míele totrom
to eme le Mawu ƒe tamesusu gãtɔwo ŋu.
60 Mawu ƒe tamesusu wònye be yeawɔ ame ɖe Yeƒe nɔnɔme nu, be
wòado ƒome kple Ye. Eye Wòwɔ nugbagbe lékplasia. Azɔ, nuvɔ̃ kplɔ

mí da ɖe gbegblẽ ƒe—ƒe—ƒe teƒe aɖe, gake ema metɔ te Mawu ƒe
ɖoɖo la kpɔ o. Ke, xɔñye nuvɔw̃ɔla, egbe, ne womegbugbɔ wò gadzi
to Mawu ƒe Gbɔgbɔ me o la, nuwuwu aɖe li na wò le afiaɖe. Eye
wò nuwuwu la anye gbegblẽ, dzɔgbevɔẽ, kple fukpekpe kple nuxaxa.
Gake na wò si xɔ Aƒetɔ Yesu dzi se, hexɔe abe wò Ɖela tɔxɛ ene la,
èle Mavɔ pɛpɛpɛ abe alesi Mawu le Mavɔ ene. Nuwuwu meli na wò
o, “Mana Zoe Mavɔ wo, Mawu Ŋutɔ ƒe Agbe, eye womele tsɔtsrɔ̃ ge
akpɔ alo ava Ʋɔnudɔdrɔ̃ me o, gake woto ku me yi Agbe me.” Eyae
nye nusi Wònye. Eyae nye nusi ta Wòva ɖo.
61 Azɔ, Yesu, le Eƒe vava, si nye Eƒe nunɔlanyenye me la, meva ko ɖe
nublanuikpɔkpɔ ta o. Ame geɖewo fiana nenema, bena Eva, hegblɔ
be, “Enyo, ɖewohĩ ne mekpe fu la, manye nu—nu—nublanuitɔ le
amewo ŋku me eye godoo la amewo ava Gbɔnye.” Ema nye vodada.
Ŋɔŋlɔa ɖeke meli na numa o.

Elabena, ame ɖesiaɖe si akpɔ ɖeɖe gbeɖe la, Mawu nya wo hafi
va wɔ xexea gɔ̃ hã. Biblia gblɔ nenema. Mawu medi, azɔ, bena amea
ɖeke natsrɔ̃ o. Edi be amewo katã nava dzimetɔtrɔ gbɔ. Gake, esi
wònye Mawu, to nyanyaɖi me la Enyae.
62 Mikpɔ Romatɔwo, ta 8 lia ɖa. Paulo le eme ɖe asi sesĩe le afima,
heƒo nu tso Mawu ƒe tiatia ŋu, bena, “Esau kple Yakob, hafi woava
dzi ɖeviawo dometɔ ɖesiaɖe, alo nu ɖesiaɖe la, Mawu gblɔ bena
Yenya wo eye Yelé fu Esau helɔ̃ Yakob,” hafi ŋutsuviawo dometɔ
aɖe nava—nava kpɔ gome be wòaɖe eƒe nɔnɔme afia, elabena Eyae
nye Mawu. Enya…Enye seƒemanɔsitɔ. Ne Enye seƒemanɔsitɔ la, Enya
togbato ɖesiaɖe, tagbatsutsu ɖesiaɖe, adzɔẽvi ɖesiaɖe, nu ɖesiaɖe si
ava nɔ anyigba dzi la, Enyae. Enye seƒemanɔsitɔ, Mavɔtɔ, makumaku,
Mawu yayra, ŋutetekatãtɔ, afisiafinɔla, nusianunyala. Naneke meli si
Menya o. Eyatae Wòate ŋu agblɔ alesi nuwuwu ava nye la afia. Enya
nuwuwu tso gɔmedzedzea me.
63 Nusi nye nyagblɔɖinya la nye Eƒe nunya ko. Eyae nye lɔya gã
la. Eya—Eyae nye—Eyae nye Ʋɔnudrɔl̃a la. Eye Ɖeko Wògblɔna Eƒe
nunya via ɖe na—na lɔya la. Ke eyae nye nusi nyagblɔɖi nye, si
ate ŋu agblɔ nane ɖi doŋgɔ, elabena Eya nya nusi lava dzɔ la. Azɔ,
Mawu mae subɔm míele. Menye ŋutinya me ƒe mawu o, menye abe
Budatɔwo kple Mohamedtɔwo, kple bubuawo ene o. Ke boŋ, Mawu
aɖe si nye afisiafinɔla, le afisia fifi laa, ŋdi sia, le agbadɔ sia me fifi
laa; Yehowa gã, MENYE la, Amesi wɔ Eɖokui le bɔbɔenyenye me, be
wòaxɔ nuvɔ̃ ŋutilã ƒe nɔnɔme. Eyae nye Esi le afisia. Ema nye Amesi
ɖe wò. Bubua ɖeke mate ŋu anɔ anyi, le afiaɖeke, le ɣeyiɣia ɖeke me
si ate ŋu awɔe o.
64 Ame etɔ̃ mele Mawu me le afima, eye wòdɔ wo dometɔ ɖeka
ɖa, si nye Eƒe Vi la o. Mawu la, Ŋutɔ wònye, si va le Vi la ƒe

nɔnɔme me. Gɔmedzedze le vi la si, ke gɔmedzedze nɔ Vi la si.
Ema la, mi Katolikotɔ lɔlɔã ɖewo, miaƒe agbalẽ le asinye, Míaƒe Xɔse
Ƒe Kpeɖodziwo, egblɔ be, “Mawu ƒe vinyenye Mavɔ.” Aleke miate
ŋu aɖe nya ma agblɔ? Aleke miele ewɔ ge be gɔmesese nanɔ esi?
Aleke wòate ŋu anye Mavɔtɔ la? Ema menye Biblia o. Ema nye
miaƒe agbalẽ, “vinyenye Mavɔ la.” Wome…Nyagbe ma mesɔ gbe o.
Elabena, nusianu si nye vi la, gɔmedzedze le esi, eye nu Mavɔ la
gɔmedzedze mele esi o, eyata menye vinyenye Mavɔ o. Kristo va zu
ŋutilã henɔ mía dome. Gɔmedzedze le esi. Menye vinyenye Mavɔ o.
Enye Mawunyenye Mavɔ, menye vinyenye o. Azɔ, Eva be yeaɖe mí,
eye Wòɖe mí hã.
65 Azɔ, esi Paulo, ɖo afima, nusi meka ɖe dzi be miese egɔme le
nufiafia siwo va yi me. Míegale etsɔ ge ake, ɣeaɖeɣi, ne Aƒetɔ la lɔ,̃
kpukpui ɖe kpukpui dzi. Azɔ.

Eyaŋuti minɛ…míagblẽ Kristo ƒe nufiafia ƒe—ƒe gɔmedzedze
ɖi, eye míade ŋgɔgbe ate ɖe blibonyenye ŋuti;…

66 Ema zu nukikli na wo, alo oa? Mina míawɔ nuka?
…mina míate ɖe blibonyenye ŋuti; bene míagaɖo

gɔmeɖoɖoanyiwo…
67 Milé ŋku ɖe esia ŋu. Mina míatsɔ nyagbe “blibonyenye.” Ɖe
mienya be mɔnu ɖeka koe li be miate ŋu anɔ tsitre ɖe Mawu ƒe
Ŋku mea? Eyae nye, ade blibo. Mawu mate ŋu ado dzi atsɔ nu
makɔmakɔwo o.
68 Ke mi senyahelawo: aleke miate ŋu awɔ mia ɖokuiwo bliboe,
esime naneke mele mia si miatsɔ awɔ mia ɖokuiwo bliboe o mahã?
Wodzi wò ɖe nuvɔ̃ me. Wofɔ wò fu ŋutɔ hã ɖe nuvɔ̃ me. Didi la ŋutɔ be
nàva afisia nye nuvɔ.̃ “Wodzi wò ɖe nuvɔ̃ me, fɔ wò fu ɖe vodada me,
èva xexeame hele alakpa dam.” Azɔ afika pɛ nàte ŋu anɔ tsitre ɖo?
69 Afika èle, wò nuvɔw̃ɔla, si—si gblɔ be, “Madzudzɔ siga yɔyɔ.
Mayi Dziƒo”? Afika èle, wò yɔyrɔe, dzadru, si yɔ ɖokuiwò be Kristotɔ,
si le yiyim le afisia wɔ mo legbe hele gbɔgblɔm, bena, “Enyo, menye
hamea me tɔ”? Wò nuvɔw̃ɔla. Ema le teƒe. Negbe ɖe wodzi wò to
Mawu ƒe Gbɔgbɔ me la, èbu. Ema nye nyateƒe.
70 Aleke nàwɔ ayi Dziƒo? Àgblɔ be, “Nyemeda alakpa kpɔ le nye
agbe me o.” “Oo, lɔlɔã. E—enye Mawudɔla, tsɔ dze egɔme.” Alakpae.
Nyemetsɔ le eme alesi gbegbe ènye ame nyui o; nuvɔw̃ɔla nènye. Eye
naneke mele asiwò o; nunɔla aɖeke, bishof aɖeke, kardinal aɖeke,
papa aɖeke, alo nu bubua ɖeke mate ŋu aɖe wò o, elabena eya hã
le tɔdziʋu ɖeka ma ke si me nèle la me. Míele eme ɖo ge le minuti
ʋeea ɖewo me. Nɔnɔme ɖeka ma me ko wòle. Enye…wodzi Roma ƒe
papa ɖe nuvɔ̃ me, wofɔ eƒe fu ɖe vodada me, eva xexeame le alakpa

dam, wodzii to ŋutsu kple nyɔnu ƒe gbɔdɔdɔ dzodzro me. Afika nàzu
dzɔdzɔe le le numa me?
71 “Enyo, wodzi fofoa kple dada le nɔnɔme ma ke me, eye wodzi
wo nenema ke, eye mama kple tɔgbuia gbaɖegbe hã.” Nuvɔ̃ wònye,
tsɔ dze egɔme!
72 Ekema amekae ate ŋu agblɔ be esia le kɔkɔe eye ekemɛ le kɔkɔe?
Nu ɖeka pɛ koe li le kɔkɔe, eyae nye Yesu Kristo, Mawu gbagbe la ƒe
Vi, Si wowɔ bliboe. Eye nusi wobia tso mía si la enye be míade blibo.
Azɔ, aleke wɔ ge míala azui? Àtee kpɔ, wò ŋutɔ. Metsrina be mayi
Dziƒo le nye ŋutɔ nye dzedzewo nu, “Wodzim minuti atɔ̃ ko esi va
yi, eye megadzo le xexeame fifi laa.” Mebu. Ne nyemeɖe susu vɔɖ̃i
aɖeke le agbe me kpɔ o, ne nyemegblɔ nyavɔ̃ aɖeke le nye agbe me
kpɔ o, ne nyemekpɔ nu vɔɖ̃i aɖeke kpɔ o, ne nyemekpɔ nu gbegblẽ
aɖeke kpɔ, alo naneke kpɔ o hã, ɖeko megblẽ henyrɔ̃ abe dzota ƒe gli
ƒoɖiwo ene. Menye nuvɔw̃ɔla.
73 Mate ŋu ava agbe me atu ɖokuinye ɖe xɔ me, eye sigbe Carmelite
sistawo alo nane ene, eye nyemakpɔ xexeame kpɔ o, anɔ xɔa me afima
anɔ gbe dom ɖa nye agbea katã, awɔ nyui, ne wodzim hotɔ kpemi
eye metsɔ nu ɖesiaɖe si le asinye na amedahewo hã, mekpɔtɔ nye
nuvɔw̃ɔla eye mayi dzota me. Ẽ, amegã.
74 Mate ŋu aɖo Luteran hamea me, Baptiste, Pentekoste,
Presbiterian, esime woaŋlɔ nye ŋkɔ ɖi, eye manɔ agbe awɔ nuteƒe
na hame ma vaseɖe esi maxɔ ƒe alafa ɖeka, eye woatsɔ nye agbe, ke
amea ɖeke makpɔ naneke atɔ asi le ŋunye agblɔ be “Meɖo susu baɖa
ŋutɔ hã kpɔ o,” mayi ɖe dzota me kakaɖedzitɔe ko abe alesi mele
tsitre ene.
75 Menye nuvɔw̃ɔla. Esia le eteƒe. Naneke mele asinye o. Mɔa ɖeke
meli, kura o, nyemate ŋu akpɔ fetu aɖeke—ɖeke be maxe fea o. Mawu
bia ku. Eye ne metsɔ nye ŋutɔ nye agbe na, ne metsɔ nye agbe na,
ekema aleke mate ŋu atrɔ dzime? Elabena, ènye…Ele be woaxe fea,
gbã. Ke Mawu ɖeka koe nye Amesi ate ŋu atsɔ Eƒe agbe ɖo anyi
eye Wòagaxɔe ake. Eyata Ate ŋu ava zu nuvɔ,̃ atsɔ Eƒe Agbe aɖo
anyi eye wòagatrɔ Axɔe, ke ayɔe be “dzɔdzɔenyenye,” eye woxe fe
la. Mikpɔe vɔ.
76 Azɔ mina míatrɔ ɖe Mateo me, le ta 8 lia lɔƒo, mexɔ se be eyae, ta
7 lia alo 8 lia. Míakpɔ nusi Yesu gblɔ le afisia. Esɔ gbe. Mateo, ta 5 lia.
Eye…Yesu, ɖe gbeƒã, le gbeƒã ɖem yayranyawo, kpukpui 47 lia.

Eye ne miawo miedo gbe na mia nɔviwo ɖeɖeko la, wɔwui ka
wɔm miele? alo menye nudzɔlawo hã…? (Milé ŋku ɖe ŋu.)

Gake eyaŋuti miawo hã mizu blibo,…(Nuka?)
Miezu blibo, sigbe alesi mia Fofo si le dziƒo la le ene.

Ema nye Yesu ƒe sedede, “Miawo hã miezu nenema.”
77 Wogblɔ be, “Amea ɖeke mate ŋu ade blibo o, Biblia gblɔ be,
‘Amea ɖeke mede blibo o.’ Emae nye miaƒe ɖeklemiɖeɖe la.” Alo
oa? Esɔ gbe.
78 Màte ŋu ade blibo le ɖokuiwò si o. Ne èɖo ŋu ɖe nusi èwɔ ŋu la,
èbu. “Ekema èzu blibo, gɔ̃ hã abe alesi Mawu le blibo ene.” Azɔ:

Eyaŋuti mizu blibo, sigbe alesi mia Fofo…si le dziƒo la le blibo
ene.

79 “Eyaŋuti…” Azɔ ta 5 lia, Hebritɔwo ƒe ta 6 lia.
Eyaŋuti mina míagblẽ Kristo ƒe nufiafia ƒe gɔmedzedze ɖi, eye

míade ŋgɔgbe ate ɖe blibonyenye ŋu;…
80 Azɔ, mi, Branham ƒe Agbadɔ. Oo, menya, “Dɔyɔyɔ le mía gbɔ.”
Eya nyo ŋutɔ. “Ŋutegawo le mía si.” Oo, ema—ema nyo ŋutɔ. Eye
miekua gbɔgbɔme drɔẽwo, ke ɣeaɖewoɣi la womenyena gbɔgbɔme
drɔẽwo o. Ke—ke ɣeaɖewoɣi mie…“Míe, míedzea agbagba be
míakpe ɖe amedahe ŋu. Míewɔa nusi míate ŋu la.” Oo, ema katã nyo,
gake menye nya ma gblɔm míele fifia o. Míele gegem ɖe ɖoƒe bubu.

…míagblẽ…nufiafia…
81 “Oo, ẽ, Kristo ƒe nufiafia le mía si. Míexɔe se be Enye Mawu ƒe
Vi, si ɖetugbui leaƒe dzi. Míexɔ ema dzi se, kple nusiawo katã.” Ɖeko
Ema nyo ŋutɔ.
82 Gake, “Míagblẽ ema ɖi, mina míate ɖe blibonyenye ŋuti.” Oo,
míatɔwo! Adzrom be mawudɔla gã ƒe gbe nanɔ asinye fifia, be
matsɔ nusia da ɖe teƒea ɖe be miate ŋu akpɔe. Azɔ egblɔ be,
“Míagblẽ Kristo ƒe nufiafia la katã ɖi,” ma—mawuŋunusrɔl̃awo
katã, kple mawuŋunusɔsrɔ̃ katã si míenya la, nusianu kuɖe Kristo
ƒe Mawunyenye ŋu, alesi Wònye Mawu va zu ŋutilã, nu bubu
siawo katã.
83 Paulo yi dzi ɖe nua katã gɔme le afisia, le minuti ʋeea ɖewo me
ko. Mina míaxlẽ nua, ayi dzi vie ko, hafi míaɖo egbɔ.

…be míagaɖo gɔmeɖoanyi yeye na dzimetɔtrɔ tso dɔwɔwɔ
kukuwo me…
Azɔ, míexɔe ema dzi se.

…kple Mawu dzi xɔse,
Míexɔ ema dzi se.

Kple nyɔnyrɔ̃ ŋuti ƒe nufiafiawo,…
Alesi wòle be woanyrɔ̃ wò, míexɔ ema dzi se.

…kple asidada ɖe ame dzi,…

Míexɔ asidada ɖe ame dzi dzie se, alo oa? Mikpɔea, emawo katã,
kakaɖedzitɔe.

…kple amekukuwo ƒe tsitretsitsi,…
84 Míexɔ edzi se. Azɔ milé ŋku ɖe ŋu. Miakpɔ le afisia, “Ʋɔnudɔdrɔ,̃”
wozã, “Mavɔ.” Emae nye tegbetegbe. Ne Mawu ɖe ʋɔnudɔdrɔ̃ gblɔ la,
enye tegbetegbe. Ekema, avuléle magate ŋu anɔ anyi ne wodrɔ̃ ʋɔnu
vɔ o. Azɔ miate ŋu ase egɔme nusita wòle be Mawu natsɔ Eya Ŋutɔ—
Eya Ŋutɔ, abe alesi míeyɔnɛ ene, Eya Ŋutɔ ƒe atike. Esime Wòbu fɔ
ame be ewɔ nuvɔ̃ la, mɔnu ɖeka si Wòate ŋu alé avu kplii, enye be
wòaxɔ ame ƒe teƒe Eya ŋutɔ. Ema ɖeka koe nye mɔnu si wòate ŋu alé
avui, alo alé avu mí, enye be wòaxɔ míaƒe teƒe azu nuvɔw̃ɔla ɖeka.
Mawu, Yehowa, va zu nuvɔw̃ɔla, eye Wòtsɔ Eƒe agbe na.
85 Azɔ, nàte ŋu atsɔ wò agbe na, abe nuvɔw̃ɔla ene, be nàku ɖe
nane ta. Paulo gblɔ be, “Ne metsɔ nye ŋutilã na wotɔ dzoe abe vɔsalã
ene hã, kokoko la nyemenye naneke o,” elabena mate ŋu awɔe o.
Mikpɔea, ne èku la, tɔwò vɔ. Èku abe nuvɔw̃ɔla ene, èbu.
86 “Gake Mawu va le ŋutilã me, hebu fɔ nuvɔ̃ le ŋutilã me, esi wòzu
nuvɔ̃ ŋutilã.” Elabena, Enye Mawu Mavɔ, eye wòfɔ Eya Ŋutɔ ƒe ŋutilã
ɖe tsitre, ale be Wòzu Afiatsola.
87 Azɔ, nusiawo katã la, “Mina míazɔ yi blibonyenye gbɔ,” nenema
Paulo gblɔ. Azɔ nuka?

…kpakple ʋɔnudɔdrɔ̃ mavɔ ŋuti.
…míawɔ esia,…ne Mawu ɖe mɔ. (kpukpui 3 lia.)

88 Azɔ, “Miyi ɖe blibonyenye gbɔ.” Yesu gblɔ be, “Eyaŋuti miawo
hã mizu blibo, sigbe alesi mia Fofo si le Dziƒo la le blibo ene.”

Eye, wobu fɔ mí, mía dometɔ ɖesiaɖe. Meka nusi míewɔ o la,
wobu fɔ mí. Wobu fɔ mí, hafi dzi. Dawò kple fowò dzi wò, esi wobu
fɔ wò. Tɔgbuiwòwo katã, wodzi wo ɖe nuvɔ̃ me, wofɔ woƒe fu ɖe
vodada me. Ke aleke nàte ŋu awɔ aɖo egbɔ? Aleke èle blibo la de
ge? Ne mèwɔ naneke kpɔ o, mefifi kpɔ o, meda alakpa kpɔ o, mèwɔ
naneke le wò agbe me kpɔ o hã, èkpɔtɔ nye amesi wobu fɔ. Wobu fɔ
wò gɔ̃ hã hafi ègbɔ ya zi gbãtɔ. Wobu fɔ wò. Esia le teƒe. Eye Mawu
drɔ̃ ʋɔnu wò xoxo hafi ègbɔ ya zi gbãtɔ. Elabena wodrɔ̃ ʋɔnu wò, le
fofowò kple dawò ƒe gbɔdɔdɔ dzodzro la me, to woƒe wɔna la me, si
kplɔ wò va afisia le anyigba dzi. Eye Mawu bu fɔ nua, le gɔmedzedze
me. Wobu fɔ wò, tsɔ dze egɔme. Ekema afika nèle…Eye ame bubu
ɖesiaɖe le anyigba dzi hã wobu fɔe kpe ɖe ŋuwò. Azɔ aleke wɔ ge
nàla aɖo blibonyenye gbɔ?

89 Milé ŋku ɖe ŋu. Mina míatrɔ yi Hebritɔwo me hena ɣeyiɣi aɖe,
ta 10 lia. Miɖo to nyuie. Medi be maxlẽ nu via ɖe le ta 9 lia ŋu, gbã,
kpukpui 11 lia.

Ke Kristo va nye nu nyui siwo le vava ge la ƒe nunɔla gã, eye
wòto agbadɔ si nye gãtɔ kple blibotɔ wu, Eya Ŋutɔ ƒe agbadɔ,
Eƒe ŋutilã,…

90 Mikpɔea, agbadɔ xoxoa…Ɖe miede dzesiea? Agbadɔ xoxoa la
xɔmetsovɔ le eme, si ɣla nubablaɖaka la afisi Mawu nɔna. Ame nenie
nya nenema? Kakaɖedzitɔe. Enyo, agbadɔ xoxo ma si ame wɔ le
afisia, xɔmetsovɔ siwo wotsɔ gbɔgbadze si wode atike eme wɔe, kple
bubuawo, wowɔe wònye agbadɔ aɖe be wòaɣla Mawu ƒe Ŋkume.
Ame nenie nya be ame ɖeka pɛ koe te ŋu yina ɖe eme afima zi ɖeka
le ƒe me? Godoo ɖe. Eyae nye Aron, eyina zi ɖeka le ƒe me. Eye ele
be woasi ami nɛ. Ke—ke, oo, biabiawo la! Ke ele be wòatsɔ dzo ɖe
asi; ke ne eyi ema manɔmee la, aku enumake wònya ɖiɖi xɔmetsovɔ
la ko. Adze anyi aku. Ele be wòayi ɖe eme afima eye wòasi akaɖiti
siawo, eye wòahlẽ ʋu ɖe amenuveve zikpui si le gbeƒã ɖem, nusi ku
la ƒe ʋu, si nye teƒenɔnu la ŋu, vaseɖe esi Kristo nava wu enu.
91 Azɔ, ke, Mawu va trɔ zu agbadɔ ƒe kpɔɖeŋu bubu. Eye agbadɔ ma
nye Ameka? Yesu. Eye Mawu nɔ Yesu me, eye Wòɣla ɖe eme, gake
Enɔ avu lém le xexeame kple Eɖokui dome, to Eƒe nyagbɔgblɔwo me.
Kristo ɖe Mawu fia. Egblɔ be, “Menye Nyee le dɔawo wɔm o. Fofo
Nye si le Menye lae. Nyemewɔa naneke le Ɖokuinye si o negbe nusi
mekpɔ Fofo la wɔ la ko. Fofo la le Menye, eyae tsɔa ŋutega siawo
Fiam, eye hafi ko meyina ɖawɔna nusi Fofo la gblɔ Nam be mawɔ.”
Mise emea? Mawu nɔ amegbetɔ ƒe ŋutilã me, menye le gbɔgbalẽ si
wode atike la ƒe megbe o, gake enɔ agbe, nɔ yiyim. Asiwo le Mawu
si; afɔwo le Mawu si; aɖe le Mawu si; ŋku le Mawu si; ke Enye Kristo.
Eya Wònye le afima.
92 Azɔ, Edzo, eye Gbɔgbɔ la ge ɖe numa me, bena to Eƒe ku dzi la
Wòate ŋu awɔ Hame la bliboe ahakplɔ Hame la va bɔbɔenyenye te.
Eye ale Gbɔgbɔ ɖeka ma si nɔ Kristo me la le Hamea me, hele nu ɖeka
mawo ke si Kristo wɔ la wɔm. “Esusɔ vie eye xexeame megale kpɔ Ye
ge o; ke miawo la Miakpɔm, elabena Manɔ anyi kpli mi, eye mia me
gɔ̃ hã, vaseɖe xexeame ƒe nuwuwu.”
93 Azɔ miɖo to esia.

Ke Kristo va nye nu nyui siwo le vava ge ƒe nunɔla gã, eye
wòto agbadɔ si nye gãtɔ kple blibotɔ wu, si wometsɔ asi wɔe o,
emae nye be woagblɔ be, metso xɔtutu sia me o;
Wometsɔ asi wɔe o. Aleke Wodziie? Ɖetugbui leaƒe ƒe vidzidzi.



HEBRITƆWO, TA ATƆ̃ KPLE ADẼ 1 169

Eye menye gbɔtsuwo kple nyiviwo ƒe ʋu, wotsɔ sa vɔ alo kɔ
ŋutilã sia ŋu o, ke boŋ ye ŋutɔ ƒe ʋu…

94 Mienya be ʋu la tsona ŋutsu me. Eye ekema amea ɖe gblɔ be, “Oo,
Yesu nye Yudatɔ.” Menye Yudatɔ o. “Oo, woɖe mí kpakple Yudatɔ
ƒe ʋu.” Gbeɖe, mele nenema o. Ne woɖe mí kple Yudatɔ ƒe ʋu la,
míegabu kokoko.

Yesu menye Yudatɔ o, nenema ke menye Trɔs̃ubɔla Wònye o.
Mawu Wònye: Mawu Fofo la, Gbɔgbɔ la, Ame makpɔmakpɔ la. “Amea
ɖeke mekpɔ Mawu ɣeaɖekeɣi kpɔ o, ke boŋ Fofo la ƒe tenuvi la eyae
Ɖee fia.” Eɖe Mawu ɖe go, nusi Mawu nye la.
95 Azɔ ele be Eƒe Hame la naɖe Mawu ɖe go, be wòafia nusi Mawu
nye. Mikpɔea?

Nuka míewɔ? Míetsɔ mía ɖokuiwo wɔ ɖoɖowɔhae, kple,
“Nyemeɖo naneke awɔ kpli wo o. Metodistetɔwo wonye. Wonye
Presbiteriantɔwo. Nyemedi be mawɔ naneke kpakpli wo o. Baptistetɔ
menye. Pentekostetɔ menye.” Huh! Èbu, kpakple tamesusu mawo
ƒomevi. Esɔ gbe.
96 Amekae ate ŋu aƒo adegbe? Amekae ate ŋu agblɔ nyaa ɖe
mahã? Mikpɔ ŋukpe si Presbiteriantɔwo he vɛ ɖa. Mikpɔ ŋukpe
ɖa, Baptistetɔwo. Mikpɔ ŋukpe ɖa, Katolikotɔwo. Mikpɔ ŋukpe ɖa,
Pentekosteawo, Nazarenetɔwo, Kɔkɔenyenye Mɔzɔlawo. Mikpɔ ame
mamleawo ɖa.

Gake, meka atam na mi be miatɔ asi nu ɖeka, si nye ŋukpe, le
Ema ŋu. Ẽ ɖe. Miatɔ asi nu ɖeka, esime Mawu Ŋusẽkatãtɔ gblɔ be,
“Esiae nye Vinye lɔlɔã si dzea ŋunye be manɔ eme. Miɖo to Eyama.”
Eyae nye ma. Eyae nye Amesi deblibo la.
97 Azɔ, mina míagaxlẽe yi ŋgɔgbe vie le afii azɔ.

Eye metsɔ gbɔtsuwo…nyiviwo ƒe ʋu hã o, ke boŋ ye ŋutɔ ƒe
ʋu wòtsɔ yi ɖe kɔkɔeƒe la me, eye wòtsɔ xɔxɔ mavɔ vɛ…(Mise
emea?)…xɔxɔ mavɔ vɛ na mí.

98 Menye be woaxɔ wò ƒle egbe, eye emegbe, kwasiɖa bubu ne
nyɔnyɔ̃ dze egɔme la, woagaxɔ wò ƒle ake, eye emegbe, oo, míede
megbe eye woagaxɔ mí ƒle ake o. Woxɔ wò ƒle zi ɖeka, tegbee. Ele
teƒe. Meganye axɔ aƒle, axɔ aƒle, axɔ aƒle o. “Xɔxɔ mavɔ!” “Amesi le
Nye Nyawo sem eye wòle Amesi Dɔm ɖa la dzi xɔm le sesem la, Agbe
Mavɔ le esi, eye mava ʋɔnudɔdrɔ̃ me gbeɖe o, ke boŋ eto,” ɣeyiɣi si
va yi, “eto ku me yi Agbe me.” Elabena eƒo tititia? Elabena wonyrɔẽ
ɖe nɔnɔmea ɖe mea? Elabena ʋu le eƒe asi mea? “Elabena exɔ Mawu
ƒe Vi teŋuvi la dzi se.” Nenemae míekpɔna xɔxɔ Mavɔe.
99 Miɖo to azɔ.

Elabena…ne gbɔtsuwo kple nyitsuwo ƒe ʋu, kple nyinɔ ƒe afi si
wowu wowú ɖe—ɖe…amemakɔmakɔwo ŋu, kɔ wo ŋuti hena
ŋutilã ƒe kɔkɔenyenye la:
Geɖe aleke wu Kristo, amesi to Gbɔgbɔ mavɔ la me tsɔ eɖokui

na Mawu abe vɔsasa mokaka manɔŋutɔ ene la, ƒe ʋu ma klɔ
míaƒe dzitsinya tso dɔwɔwɔ kukuwo me bena míasubɔ Mawu
gbagbe la o mahã?

100 “Mito ku me yi Agbe me.” Nukata miaxa nu le nusi xexeame
susuna la ŋu? Nukata nàxa nu le nusi hawòvi susu ŋuti? Míaƒe
dzitsinya ku, eye míekpɔ gbugbɔgadzi wodzi mí yeye to Mawu ƒe
Gbɔgbɔ me, be míasubɔ Mawu gbagbe nyateƒetɔ la. Miekpɔe vɔ.
101 Azɔ miɖiɖi yi kpukpui 10 lia dzi, ta 10 lia, boŋ, si le axa
kemea tututu.

…esi wònye nu nyui siwo le vava ge la ƒe vɔvɔl̃i koe li na se
la, eyata ƒe sia ƒe vɔsasa siwo wotsɔna nana ɖaasi la mate ŋu
awɔ amesi tena va egbɔ la b-l-i-b-o gbeɖegbeɖe o.
b-l-i-b-o, ye le afima, “Blibo.”
…mina míagblẽ Kristo ƒe nufiafia ƒe gɔmedzedze ɖi, eye míade

ŋgɔgbe ate ɖe blibonyenye ŋu;…
Eyaŋuti miawo hã miezu blibo, abe alesi mia Fofo…si le dziƒo

la de blibo ene.
102 “Nu nyui siwo le vava ge la ƒe vɔvɔl̃i koe li na se la,” nuɖoanyiwo
katã kple nyɔnyrɔw̃o kple…nu siwo katã le wo si la, “mate ŋu awɔ
subɔla blibo akpɔ o.” Evɔ, gake la, Mawu bia “blibodede.”
103 Ne èɖo Nazarene hamea me la, mawɔ wò blibo gbeɖe o. Ne èɖo
Baptiste hamea me, Pentekoste, ɖesiaɖe si wònye la, esia mawɔ wò
blibo gbeɖe o. Ne ènye ame nyuie, ɖɔʋui, mawɔ wò blibo gbeɖe o.
Màte ŋu adze na naneke o. Naneke mele ŋuwò, be nàdze o. Èbu.
Nàgblɔ be, “Enyo, melé se la me ɖe asi. Melé sabat me ɖe asi. Melé
esia me ɖe asi, Mawu ƒe nuɖoanyiwo katã. Mewɔ esia.”
104 Paulo gblɔ be, “Mina míagblẽ numawo katã ɖi azɔ.”
105 “Ema sɔ gbe, gake míawɔ nusia. Míanyrɔ̃ amewo, míada asi ɖe
amewo dzi hena woƒe dɔyɔyɔkpɔkpɔ kple bubuawo.”
106 Míate ŋu atsɔe, kpukpui kpukpui, nusiawo dometɔ ɖesiaɖe.
Nyɔnyrɔ,̃ míexɔ edzi se. “Mɔkpɔkpɔ ɖeka, Aƒetɔ ɖeka, Xɔse ɖeka,
Nyɔnyrɔ̃ ɖekae li.” Míexɔ se be nyɔnyrɔ̃ li. Míexɔ amekukuwo ƒe
tsitretsitsi dzi se. Kakaɖedzitɔe. Míexɔe se be Yesu ku hegafɔ ɖe tsitre
ake. Míexɔ se nenema. “Asidada ɖe ame dzi, na dɔlélawo,” eyae nye
nusi wògblɔ. “Dzesi siawo lakplɔ amesiwo xɔe se la ɖo. Ne woda woƒe
asi ɖe dɔlélawo dzi la, woƒe lãme asẽ.” Míexɔ ema dzi se.

Ke nukae nye ma? Paulo gblɔ be, “Enye dɔwɔwɔ kukuwo.” Enye
nane si wò èwɔ.
107 “Azɔ mina míazɔ yi ɖe blibonyenye gbɔ.” Oo, míatɔwo! Míegbɔna
ɖe Agbadɔ la me, menye gɔmeɖoɖo la o; Agbadɔ la, Agbadɔ la
Ŋutɔ. Ema nye gɔmeɖoɖo la: se la, kple dzɔdzɔenyenye, kple—kple—
kple—kple hame me ɖoɖo, eye wonyrɔẽ, eye—eye woda asi ɖe wo
dzi. Emawo katã wonye hamea ƒe ɖoɖowo.

“Gake azɔ mina míayi ɖe blibonyenye me.” Eye ame Ɖeka koe li
de blibo, eyae nye Yesu.
108 Aleke míewɔna gena ɖe Eme? “To Metodistetɔwo dzia?” O.
“Pentekostetɔa?” O. “Baptistetɔa?” O. “To hame aɖe dzia?” O. “Roma
Katolikoa?” O.
109 Aleke míegena ɖe Esia me? Romatɔwo 8:1.

Eyata azɔ fɔbubua ɖeke meli na amesiwo le Kristo me o…
amesiwo mezɔna le xexe sia me nuwo me, ŋutilã nu o, ke boŋ
nusiwo nye Gbɔgbɔ la tɔ, esiwo mekpɔna nusi xexeame gblɔ
la gbɔ o.

110 Gɔ̃ hã ne èle dɔ lém, eye dɔkita gblɔ be, “Èle kuku ge,” màkpɔ
esia gbɔ o, maɖe fu na wò kura o.
111 Ne wogblɔ na wò be, “Ele be nàzu Katoliko hafi nàkpɔ ɖeɖe, alo
Presbiteriantɔ, alo ele be nàwɔ esia la,” màkpɔ esia gbɔ o.

“Eyata fɔbubua ɖeke meli na amesiwo le Kristo Yesu me la o,
amesiwo mezɔna ɖe ŋutilã nu o, nusiwo wokpɔna la.” Nu ɖesiaɖe si
èkpɔna kple wò ŋkuwo nye anyigbadzinu.
112 Gake nusiwo kpɔm nèle le wò gbɔgbɔ me, to Nya la mee! Nya
lae nye Mawu ƒe ahuhɔẽ si ɖena nusi Wònye kple nusi ènye la fiana.
Aleluya! Oo, míatɔwo! Agblɔe fia wò. Esiae nye Agbalẽ ɖeka si le
xexeame si agblɔ na wò afisi ètso, amesi ènye, kple afisi yim nèle.
Mifiam agbalẽ aɖe ƒe axa, le afisiafi, kpakple le dzɔdzɔmenunya katã
me alo nu bubu ɖesiaɖe, agbalẽ nyui ɖesiaɖe si woŋlɔ la, ɖeke mele
eme ate ŋu agblɔ numa na wò o. Esiae nye Mawu ƒe mokpɔhuhɔẽ, si
fia nusi Wònye kple nusi nènye la. Ekema, le edomee afima la Ʋu ƒe
fli la li, si afia nusi nàte ŋu anye ne èdi be yeawɔ tiatia. Yee ma.
113 “To Gbɔgbɔ ɖeka dzi,” azɔ, Korintotɔwo Gbãtɔ 12. Aleke míegena
ɖe Ŋutilã ma me?

“To asinana mea?” O, amegã. “To hame ɖoɖo mea?” O, amegã.
“Ne wonyrɔ̃ wò dzeŋẽ, alo tsyɔ̃ ŋkume bua? Le Fofo la, Vi, kple
Gbɔgbɔ Kɔkɔe ŋkɔ mea? Yesu Kristo ƒe Ŋkɔ mea? Saron ƒe Rosa-seƒoƒo
ƒe ŋkɔ mea, Dzogbenya le Bali me, Agudze Ɣletivi? Nu ɖesiaɖe si
miedi laa?”

Ema meɖo nyaa ɖeke kplii o. “Ɖeko wònye dzitsinya nyuie ƒe
adzɔgbeɖeɖe ɖoɖe Mawu gbɔ.” Eye hafi míewɔa dzre, tua nya ɖo,
hea nya, mana, hewɔna ɖeɖeɖagawo. Esia le teƒe. “Gake emawo katã
nye dɔwɔwɔ kukuwo.” Míeyina ɖe blibonyenye gbɔ.
114 Emae nye nusiwo mewɔ. Osɔfo aɖe nyrɔ̃ wò. Eɖanyrɔ̃ wò tsyɔ̃
mo bu, dzeŋẽ, alo zi etɔ,̃ zi ene, alo zi ɖeka, alo aleke wòwɔe hã,
ema meɖo nyaa ɖeke kple Esia o. Ɖeko wonyrɔ̃ wò ɖe hame ma ƒe
ƒomedodo me, alekekee hã, hele kpe ɖom edzi na hame ma be: èxɔ
Kristo ƒe ku, ɖiɖi, kple tsitretsitsi dzi se. Asidada ɖe ame dzi, be wòayɔ
dɔ dɔnɔwo, ema nyo ŋutɔ, gake, ye katã nye dzɔdzɔmenu, eye ŋutilã
ma agaku ake kakaɖedzitɔe alesi wònɔ agbe la. Ele kuku ge ake. “Azɔ
mina míagblẽ nenem nuwo katã ɖi, eye míayi ɖe blibonyenye gbɔ.”
115 Aleke míate ɖe blibonyenye la ŋu? Eyae míedi be míanya.

…Kristo wɔ mí blibo…
“Mawu tsɔ mí katã ƒe vodada da ɖe Eyama dzi. Wode abi eŋu ɖe

míaƒe dzidadawo ta, wogbãe gudugudu ɖe míaƒe vodadawo ta, míaƒe
ŋutifafa ƒe tohehe le Edzi, eye Eƒe kabiwo wotsɔ yɔ dɔ mí.” Emae nye
Ŋutilã esi me míedi be míage ɖo. Emae nye Ŋutilã la. Nukaŋutie? Ne
èle Ŋutilã ma me la, womadrɔ̃ ʋɔnu wò akpɔ gbeɖe o, màɖɔ ku akpɔ
gbeɖe o. Èvo tso ku, ʋɔnudɔdrɔ,̃ nuvɔ,̃ kple nu bubu ɖesiaɖe me, ne
èle Ŋutilã ma me.
116 “Aleke nàge ɖe Eme, mawunyagblɔla? To gege ɖe agbadɔ sia
me dzia?” Èbu, tso. Màte ŋu aɖo eme o, alekekee hã; agbalẽ aɖeke
mele mía si o. “Aleke míage ɖe Eme? To gege ɖe hame aɖe mea?” O,
amegã. “Aleke nàge ɖe Eme?” Ɖe wodzi wò ɖe Eme.
117 Korintotɔwo Gbãtɔ 12.

Elabena to Gbɔgbɔ ɖeka me wonyrɔ̃ mí katã ɖe ŋutilã ɖeka
me,…

118 Wonyrɔ̃ mí ɖe Ŋutilã ma me, kpakple Gbɔgbɔ Kɔkɔe ƒe nyɔnyrɔ,̃
eye míevo tso nuvɔ̃ me. Mawu megale kpɔwòm azɔ o; Kristo ko
kpɔm Wòle. Eye ne èle Ŋutilã ma me la, Mawu mate ŋu adrɔ̃ ʋɔnu
Ŋutilã ma o. Wodrɔ̃ Ʋɔnui xoxo. Etsɔ míaƒe ʋɔnudɔdrɔw̃o hekpe mí
va eme. Eye kpakple xɔse, to amenuveve me la, míezɔna yina hexɔna
míaƒe tsɔtsɔke. Eye Gbɔgbɔ Kɔkɔe kplɔ mí de kadede sia me kple
Eyama. “Eye míegazɔna ɖe xexeame nuwo nu o, ke boŋ míezɔna le
Gbɔgbɔ me.”

Egbɔa agbe mí, Nya la va na mí. Eku ɖe tenyeƒe. Wogbɔ agbem.
Ke nyee si, si ku ɖe nuvɔ̃ kple dzidadawo me tsã la, esi wogbɔ agbe.
Nye didi katãe nye be Masubɔe. Nye lɔlɔ̃ katã nye Etɔ. Nye zɔzɔme
katã di lanɔ Eƒe Ŋkɔ me, ale be afisiafi si mayi, nu ɖesiaɖe si mawɔ la,
makɔ Eyama ŋu. Ne mele ade dam, ne mele akpa ɖem, ne mele bɔlu

ƒom, ne—ne me…nu ɖesiaɖe si wɔm mele la, Ele be manye, “Kristo
le menye,” le agbe aɖe ƒomevi me, si ana be amewo nadzro vevie
be woanɔ nenema; menye anɔ ame ŋu zɔm, anɔ ame ŋu gblẽm, anɔ
nukpoloe ƒom le wò hamewo ŋu o. Mise emea?

“To Gbɔgbɔ ɖeka dzi wonyrɔ̃ mí katã ɖe Ŋutilã ɖeka me.” “Eye
ne mekpɔ Ʋu la, Mato ŋuwò ayi.”
119 Miɖo to. Mina míaxlẽ yi ŋgɔ vie le afisia ko, taflatse.

…mate ŋu awɔ amesiwo tena va egbɔ la blibo gbeɖegbeɖe
o.
“Elabena…” kpukpui 2 lia, le ta 10 lia.
Ɖe mele nenema o la ne woawo womadzudzɔ vɔsasa o?

120 Ne esia ate ŋu awɔ ame blibo la…Ke Mawu bia blibonyenye. Ne
sewo me lelé ɖe asi, ne sededewo katã dzi wɔwɔ, ate ŋu awɔ wò
blibo la, ekema mega—megahiã be nu bubu nava o; wowɔ wò blibo
xoxo. Elabena, ne èzu blibo la, èzu Mavɔ. Elabena, Mawu ɖeka koe
le Mavɔ, eye Mawu ɖeka Ɖeka koe le blibo. Eye mɔ ɖeka si dzi nàte
ŋu anɔ anye Mavɔ le la, enye be nàzu Mawu ƒe akpaa ɖe. [Nyaƒoka
la ɖi ƒuƒlu—Tala.]

…ŋuti zi ɖeka la…nuvɔ̃ nyanya aɖeke maganɔ wo ŋu o.
Nuka? “Ne wokɔ subɔla la ŋu zi ɖeka la, dzitsinya megale esi

na…” Ne mieŋlɔ esia ƒe gɔmeɖeɖe la, eyae nye “dzodzro.”
…ne wokɔ subɔla ŋu zi ɖeka la…nuvɔ̃ ƒe dzodzro megale

eŋu o.
…ne wokɔ subɔla ŋuti la…

121 Nànɔ yiyim anɔ gbɔgblɔm be, “Oo, aleluya, mekpɔ ɖeɖe etsɔ
zãme. Gake, enyo, woakafu Mawu, eyae na mede megbe. Aleluya,
gbeɖeka la magakpɔ ɖeɖe ake.” Wò agbalẽmanyala dahe masrɔñu.
Menye nenema wòle o.
122 “Ne wokɔ subɔla la ŋuti zi ɖeka la nuvɔ̃ ƒe dzitsinya megale esi
o,” nenema Biblia gblɔ. Miɖo to, esime míaxlẽe ayi dzi, le minuti
ɖeka me.

Ke vɔsawo kple nunanawo…alesi woɖoa ŋku edzi ɖe nuvɔ̃
ta ƒe sia ƒe la.

123 Azɔ míele ɖiɖi ge va gɔme, aɖo kpukpui 8 lia dzi, be míaxɔ game
la ƒle, eye afisi medi be maɖo la.

Esi wògblɔ be, Vɔsawo kple nunanawo kple numème blibowo
kple nuvɔ̃ vɔsawo…mèdi wo o, eye womenya ŋuwò hã o; siwo
wotsɔna vanae le sea nu la;

124 kpukpui 9 lia.

Tete wògblɔ be, Kpɔ ɖa, megbɔna be mawɔ wò lɔlɔñu, O
Mawu. Eɖe nu…eɖe…Eɖe nu gbãtɔ ɖa, se la, be wòaɖo evelia
anyi.

125 Adzrom be ɣeyiɣi nanɔ mía si míatɔ te ɖe ema dzi. Zi alesi ènye
Presbyteriantɔ, alo Pentekostetɔ, alo Baptistetɔ, alo Metodistetɔ la,
Mate ŋu awɔ naneke na wò o. Ele be wòaɖe ema katã ɖa, gbã,
mikpɔea, ale be Wòate ŋu aɖo evelia anyi. Zi alesi nàgblɔ be, “Enyo,
menye Metodistetɔ.” Ah, nyemeɖo naneke tsitre ɖe Metodistetɔwo ŋu
o, alo Baptistetɔwo, alo Pentekostetɔ o. Gake, nɔviŋutsu, ema me—
ema mede ɖe enu o. Ele be nàyi ɖe blibonyenye gbɔ, emae nye ɖe
Kristo me.
126 Milé ŋku ɖe esia ŋu azɔ, minuti ɖeka ko.

Lɔlɔñu sia me…wokɔ mía ŋu le zi ɖeka le ɣeyiɣiawo katã nu
to Yesu Kristo ƒe ŋutilã tsɔtsɔna me.

127 Huh? Mina míaxlẽe ayi ŋgɔgbe vie ko, ke mílé ema daɖi. Mina
esia naɖi ɖe eme esime míele exlẽm, “Zi ɖeka ɖe ɣeyiɣiwo katã nu.”

Eye nunɔla sia nunɔla nɔa tsitre gbesiagbe henɔa mawu
subɔm eye wònɔa vɔsa mawo ke, siwo mate ŋu aɖe nuvɔ̃ ɖa
akpɔ o la tsɔa nɔa nanam agbadre:
Ke ame sia,…

Miesɔ gbea? Miʋu miaƒe dziwui la azɔ, bene magaxaxa o, ele dzi
gbɔ de ge tẽa? “Ke Amesia.” Ameka? Menye papa si le Roma o, menye
Metodiste hamea ƒe bishɔf o, alo hame bubua ɖe o.

Gake ame sia, Kristo, esime wòtsɔ vɔsasa ɖeka na ɖe nuvɔ̃ ta
megbe la, ebɔbɔ nɔ anyi ɖe Mawu ƒe nuɖusi me tegbetegbe;
Eye tso ekema dzi la ele lalam halase esime woatsɔ eƒe futɔwo

awɔ eƒe afɔɖodzinui.
Milé ŋku ɖe eŋu. Eyae nye si gbɔna.
Elabena vɔsa ɖeka wotsɔ wɔ b-l-i-b-o, wotsɔ wɔ blibo…

“Vaseɖe nyɔnyɔ̃ kemɛ dzia”? Nuka esia gblɔ?
…wotsɔ wɔ blibo halase tegbee amesiwo ŋuti wokɔ.

Miese emea? “Mina míayi ɖe blibonyenye gbɔ.”
128 Azɔ mi kɔkɔenyenyetɔwo miegblɔna be, “Oo, ẽ ɖe, míexɔ
kɔkɔenyenye dzi se. Aleluya! Míexɔ kɔkɔewɔwɔ dzi se.” Gake mia
ŋutɔ tɔ tsɔm miele. Ɖeko mieta asi nusia ta asi numa. Mienya be mele
be miawɔe o.

Vaseɖe esime Kristo naʋu ʋɔ la eye wòagbɔ agbe esia na miaƒe
dzi, eye miazu nɔƒe si nuvɔ̃ ku le, dzodzrowo hã, ye katã bu ɖa.
Ekema, Aɖe mia ŋutɔ ƒe dzɔdzɔenyenye ɖa, Ate ŋu aɖo Eɖokui anyi

ɖe mia me. “Ke Kristo, Mawu Vi la ye, le mewò, nye Ŋutikɔkɔe ƒe
mɔkpɔkpɔ.”

…mina míate ɖe blibonyenye ŋu;
129 Aleke míate ŋu azu bliboe? To Kristo ƒe ku me. Menye to hame
ɖoɖo me o. Menye to míaƒe dɔ nyuiwo, si míewɔ me o. Emawo katã
nyo. Menye esi wonyrɔ mí aleke alo nenema ta o. Menye esi míekpɔ
dɔyɔyɔ, to asidada ɖe mía dzi ta o. Menye le nu bubu siawo ƒe ɖeke
ta o, “Míexɔ ku, ɖiɖi, kple tsitretsitsi la dzi se.”
130 Paulo gblɔ be, “Mate ŋu atsɔ amewo kple Mawudɔlawo ƒe gbe aƒo
nui,” emae nye gbegbɔgblɔ si gɔme wosena kple gbegbɔgblɔ si gɔme
womesena o, wòle be woaɖe egɔme la siaa, “Nyemenye naneke o.
Ne sidzedze ƒe nunya gale asinye eye mese Mawu ƒe nunya la katã
gɔme hã,” ate ŋu aɖe Biblia me, tso…ablae ɖedu, “Nyemenye naneke
o.” Ekema, meɖe vi kakaka be woade suku o, eɖe via, be woasrɔ̃
Biblia? “Ne xɔse gale asinye be mate ŋu aho towo ɖa…” Dɔyɔyɔ
takpekpegãwo menye naneke kakaka o ekem, enyea? “Nyemenye
naneke o. Ne metsɔ nye ŋutilã na be woafiã abe vɔsa ene.”
131 “Oo,” amewo gblɔ be, “ŋutsu ma nye mawusubɔla.”
132 “Gake menye naneke o,” Paulo gblɔ be, “yemazu naneke o.”
133 “Elabena afisi gbegbɔgblɔwo le la, woadzudzɔ; afisi nyagblɔɖiwo
le la, ada ƒu; afisi nu bubu siawo katã le la, woada ƒu. Gake ne nusi
le blibo la va la, ekem woaɖe nusiwo nye afafãwo la ɖa.” Mikpɔ,
“blibo ma”. Nukae le blibo? Lɔlɔ.̃ Nukae nye lɔlɔ?̃ Mawu. “Mina
míagblẽ dɔwɔwɔ sue kuku siawo katã kple nuɖoanyiwo ɖi, eye míate
ɖe blibonyenye ŋu.” Mikpɔea? Wowɔ mí bliboe to Kristo me. Aleke
míegena ɖe Eme? To Gbɔgbɔ Kɔkɔe ƒe nyɔnyrɔ̃ me.
134 “Esɔ gbe, nukae adzɔ?” Èto ku me yi Agbe me.
135 “Enyo, ɖe wòle be maƒo tititi, ati kpo, awɔea?” Mele be nà—
nàwɔe o, mèle naneke wɔ ge o. Èwɔe xoxo, Mawu he wò tso ku me
va Agbe me, eye èle agbe. Ekema wò agbe ƒe kutsetsewo aɖee afia.
136 Metodistetɔ kple Nazarenetɔ geɖewo mido ɣli sesĩe alesi ko miate
ŋu ado ɣlie, agafi bli le ŋutsua ɖe ƒe agble me, ele teƒe, miawɔ nusianu
si miate ŋu la.
137 Mi Pentekostetɔ geɖewo mieƒo nu kple aɖeyeye, sigbe ayiku wole
kɔkɔm ɖe nyigbadze dzi ene, kakaɖedzitɔe, ayi tẽ ado kple ŋutsu
bubu srɔ,̃ awɔ nu ƒomevi ɖesiaɖe. Menye Nuae ma o, nɔviŋutsu.
138 Mègate kpɔ be yeaxɔ seselelãme aɖe alo naneke ɖe Gbɔgbɔ Kɔkɔe
ƒe teƒe o. Ne Dzidzi yeye va la, nàtrɔ. Mele be nàtsɔ naneke aɖo
kpe edzi o. Wò agbe aɖo kpe edzi, ne èle zɔzɔm. Ènye lɔlɔ,̃ ŋutifafa,

dzigbɔgbɔ blewu, dɔmefafa, tufafa, dzidodo. Numae nènye, eye xexea
katã hã kpɔ Yesu Kristo ƒe ɖeɖeɖego fia le mewò.
139 Azɔ, nuƒoƒo kple aɖeyeye, ɣlidodo le afima la, ema nye kutsetse
siwo kplɔna Agbe ma ƒomevi ɖo.

Ke nàte ŋu atsɔ, asrɔ̃ kutsetse mawo katã awɔ, evɔ Agbe ma manɔ
asiwò akpɔ o. Míele ekpɔm. Ame nenie nya be esia nye nyateƒe?
Tsã ɖe, mienyae. Kakaɖedzitɔe mienyae. Míatɔwo! Miekpɔnɛ le mía
gbɔ afisiafi.
140 Eyata, naneke meli si miate ŋu agblɔ be enye Gbɔgbɔ Kɔkɔe ƒe
kpeɖodzi o, negbe wò agbe si nɔm nèle la ko. Azɔ, ne èdi be yeaƒo
nu kple aɖeyeye la, ema sɔ gbe pɛpɛpɛ nenye be èle agbe nɔm heɖo
kpe edzi. Ele teƒe. Ke ne èdi be yeado ɣli la, enyo, esia nyo. Nye hã,
medo ɣli, kpɔ dzidzɔ ale gbegbe ɣeaɖeɣi be bebli hafi mate ŋu ado
afɔkpawo; ewɔ nam sigbe mati kpo le wo me ene. Ke esia nyo ŋutɔ.
Mexɔe se nenema.
141 Mekpɔ ŋutegawo, eye dɔlélawo kpɔ dɔyɔyɔ, amekukuwo fɔ ɖe
tsitre. Esime womlɔ anyi ɖe afima eye dɔkitawo zɔ dzo le wo
gbɔ hegblɔ be, “Wotɔ vɔ evɔ na wo,” womlɔ afima gaƒoƒo evea
ɖewo; eye Gbɔgbɔ Kɔkɔe ɖi va tẽ hefia ŋutega aɖe, zɔ yi afima
hefɔ ame ma ɖe tsitre. Mekpɔ amesiwo nye tokunɔwo, aɖetututɔwo,
kple ŋkugbãtɔwo, kple gbafawo, zɔ azɔli. Ema mewɔ be…Ema nye
kutsetseawo ko.
142 Nɔviŋutsu, xoxoxo, hafi gɔmeɖoɖo nava nɔ xexeame si la, Mawu
to Eƒe amenuveve Mavɔa me la, Eɖe ŋku kpɔ anyime, eye to eƒe
nyanyaɖi dzi la Ekpɔ nye kpli wò. Enya agbenɔɣi si me míava nɔ
agbe le. Enya nusi míava nye. Eyaŋuti, to tiatia me la, Etia mí hafi
woɖo xexeame gɔme anyi, be míanɔ anyi kpli Ye kpɔtsotso manɔŋue.
143 Azɔ, ne Etia mí hafi woɖo xexeame gɔme anyi be míanɔ Ye
me kpɔtsotso manɔŋue, eye wodzi mí ɖiwo le mía ŋu keŋ la, eye
nu bubua ɖeke mate ŋu…naneke mate ŋu klɔ mía ŋu o la, aleke
míele wɔwɔ ge be míanye—aleke míele wɔwɔ ge be míanye kpɔtsotso
manɔŋue mahã? “Edɔ Eƒe Tenuvi la ɖa, bena amesiame si xɔ Eyama
dzi se la makpɔ agbe ƒe nuwuwu o, ke boŋ Agbe Mavɔ le esi; eye
matsrɔ̃ akpɔ o, gake akpɔ Agbe Mavɔ.” Ekema ne míeva Egbɔ, to xɔse
me la, to amenuveve me woɖe mí, to Gbɔgbɔ Kɔkɔe ƒe mía yɔyɔ me.
144 Hafi ŋutilã aɖe nava nɔ anyigba sia dzi la, miaƒe ŋutilãwo nɔ
anyigba me afima le afisia. Wotsɔ kalxium, akaŋ, tsidzudzɔ, kosmik—
kosmik ƒe kekeli, kple petro, kple bubuawo, nufɔkpe wuiadẽawo wɔe.
Eye Gbɔgbɔ Kɔkɔe dze akɔ tsɔtsyɔ̃ ɖe anyigba dzi, “henɔ gbe tem.”
Eye esi Wòwɔe la, nu gbãtɔ si nànya la, Ista ƒe seƒoƒo aɖe mie. Emegbe

Egatsyɔ̃ akɔ edzi, eye gbe aɖewo xevi aɖewo do, eye ɣeyiɣia ɖe
megbe la, ame do go.
145 Azɔ, Mewɔ nyɔnu tso anyigba ƒe ʋuʋudedi me kura o. Ewɔ ŋutsu
aɖe xoxo, tsɔ dze egɔme; ŋutsu la kple nyɔnu la wole ɖeka. Eyata Etso
Adam ƒe axada me, agbaƒuti ɖeka, hewɔ nyɔnue, kpeɖeŋutɔ aɖe nɛ.
Emegbe nuvɔ̃ ge ɖe eme. Eye esi nuvɔ̃ ge ɖe eme vɔ la…
146 Mawu makpɔ gege, meka nusi le dzɔdzɔm o. Makpɔ gege akpɔ
o. Ekema, nyɔnu de asi amewo dzidzi ɖe anyigba dzi. Eye Mawu,
to amenuveve Mavɔ me la, kpɔ amesi lakpɔ ɖeɖe, eye Wòyɔ wò.
“Amea ɖeke mate ŋu ava Gbɔnye o, negbe ɖe Fofonye yɔe, gbã hafi.”
“Menye amesi le didim, alo amesi le du sim lae o, ke boŋ Mawu si
kpɔa nublanui.”
147 Nàgblɔ be, “Enyo, medi Mawu. Medi Mawu.” Gbeɖe, mèdi kpɔ
o. Mawu ye di wò. Nenema wònɔ le gɔmedzedzea me.
148 Menye Adam ye gblɔ be, “O Fofo, Fofo, mewɔ nuvɔ.̃ Afika Nèle?”
149 Fofo lae nɔ gbɔgblɔm be, “O Adam, Adam, afika nèle?” Emae
nye amegbetɔ ƒe dzɔdzɔme. Emae nye ame ƒe ʋumenu. Eyae nye nusi
wotsɔ wɔe.
150 “Eye amea ɖeke mate ŋu ava Gbɔnye o negbe Fofo lae hee vɛ.
Eye amesiwo katã Fofo la tsɔ Nam la…” Aleluya! “Amesiwo katã va
la, Mana wo Agbe Mavɔ, eye mafɔ eyama ɖe tsitre le ŋkeke mlɔetɔ
la dzi.” Ŋugbedodo yayra, yayra kae nye si, tso Dziƒo Mawu la gbɔ!
Afisi míeɖo fiẽ sia, afisi ke, “Wòta nu le to Eɖokui dzi.” Amea ɖeke
meli gakpe wu o. Mieta nu to amea ɖe si kpe wu mi la dzi. Amea
ɖeke megali si kpe wu o, eyata Mawu ta Eɖokui. Míele gegem ɖe
eme, alesi Wòwɔe eye esime Wòwɔe; eye wòta Eɖokui, bena Yeafɔ
mí ɖe tsitre awɔ mí Ye Ŋutɔ ƒe domenyinu.
151 Oo, ale gbegbe míate ŋu anɔ tsitre ade blibo ali ke, ŋdi sia! Aleke
nàte ŋu akpɔ, ne ku klẽ ŋku ɖe dziwò le mo kpɔm na wò tututu la,
nàte ŋu agblɔ abe Paulo ene be, “Ku, afika wò ti la le? Yɔdo, afika
wò dziɖuɖu le? Ke akpe na Mawu, Amesi na dziɖuɖu mí to mía Aƒetɔ
Yesu Kristo me.” Mikpɔe vɔ. Nukaŋutie?
152 “Oo, èwɔ ale-kple-ale.”
153 “Menyae, gake Eƒe Ʋu la tsyɔ̃ dzinye.” Aleluya!
154 “To Gbɔgbɔ ɖeka me, wonyrɔ̃ mí katã ɖe Ŋutilã ɖeka me.”
Mi Metodistetɔwo, Baptistetɔwo, Presbiterianwo, nusianu si mienye
la, wonyrɔ̃ mí ɖe Ŋutilã ɖeka me. Míekpɔ ƒomedodo, eye míenye
Mawu Fiaɖuƒe la ƒe dumeviwo, hele eme ʋum, bena, “Míetso anyigba
sia dzi o.”

155 Vinye nyɔnuvi sue la va, nyitsɔ aɖe, gblɔ be, “Papa, nyɔnuvi
sue sia wɔ nu ale-kple-ale. Eye wowɔ ale-kple-ale. Míeyi ɖe aƒe me.
Wowɔ ale-kple-ale.” Megblɔ be…Ebe, “Nukaŋuti míawo míewɔna
nenema oa?”
156 Megblɔ be, “Lɔlɔã, míetso xexe ma me o. Woawo wole agbe le
xexe aɖe me le wo ɖokui si.”
157 Egblɔ be, “Menye anyigba ɖeka dzi zɔm mí katã míele oa?”
158 Megblɔ be, “Wotso xexeame, lɔlɔã. Míawo la míetso amemawo
dome o.”
159 Biblia gblɔ be, “Mido go le wo me, eye mimã mia ɖokuiwo ɖa,
Mawu ye gblɔe.” Mikpɔea, mietso ema me o. Ke ne Dzɔdzɔme yeye
ma va mewò la, mele be woahe wò akpasesẽ do goe o. Mèdi be
yeagatrɔ yi megbe, sigbe Lot ƒe srɔ̃ ene o. Ɖeko wodzi wò, do le eme.
Eye èle anyinɔ bubu me. Ke ema awɔ na wò abe gbeɖuɖɔ ene.

Eye esia, Amerika gã, kpɔ kesinɔnu si me míele agbe le la, va
zu gbegblẽ gã le esia me. Nu ɖesiaɖe nye dzodzro kple nyɔnuwo.
Eye nyɔnuwo alesi wole awu domi, ŋutsuwo alesi wole nu wɔmi,
kple—kple nusiwo wɔm wole la, eye emegbe woyɔa wo ɖokuiwo be,
“Kristotɔwo.”
160 Le kpɔɖeŋu me, Elvis Presley sia, si yi ɖage ɖe Pentekoste
hamea me fifia. Elabena, afimae…Yuda xɔ klosalo blaetɔ̃ le. Elvis xɔ
Cadillacs ʋu gbogboa ɖewo, kple—kple dolla milion aɖewo, hedzra
ɖe eƒe ŋgɔgbevinyenye ta. Arthur Godfrey. Mikpɔ ema ɖa.
161 Mikpɔ Jimmy Osborne le Louisville afii ɖa, si le afima kple
boogie-woogie xoxo ma, rock-and-roll, tommyrot xoxoa kple ɖiƒoƒo.
Eye le Kwasiɖagbe ŋdi la, atsɔ Biblia atsi tre ɖe nyagblɔkpe dzi aɖe
gbeƒã. Ŋukpe kae nye si!

Mewɔ yaa be Biblia gblɔ be, “Kplɔ̃ ɖesiaɖe dzi yɔ fũ kple xeɖeɖe
o.” Nukaŋutie, míele agbe le ŋkeke dziŋɔã ɖe me!
162 Eye amewo gblɔ be, “Oo, wonye mawusubɔlawo vavã.” Oo! Ɖe
mienya bena abosam hã nye mawusubɔla oa? Mienya be Kain nye
mawusubɔla abe Habel ene oa? Gake, Ɖeɖefia mesu esi o. Nenemae.
Ɖeɖefia mele esi o.

Ẽ ɖe, mí katã míeyia sɔleme, gake Agbe le amea ɖewo si, woawoe
nye amesiwo xɔ Yesu Kristo ƒe Ɖeɖefia ɖe woƒe dziwo me. Menye to
ƒoƒo tititi, kpotiti me o, menye to hame ɖoɖo me o. Gake, Ɖeɖefia,
Mawu ɖe Eyama fiae.
163 Mikpɔ nusi wògblɔ la ɖa, “Ameka ame gblɔna be Nye,
Amegbetɔvi la, menye?”

164 “Amea ɖewo gblɔ be Ènye ‘nyagblɔɖila.’ Eye ɖewo gblɔ be Ènye
‘Elias.’ Eye ɖewo…”

Egblɔ be, “Ke ameka gblɔm miawo miele?”
165 Petro gblɔ be, “Wòe nye Kristo, Mawu gbagbe la ƒe Vi.” Ema
medo tso eƒe nuyiwo dzi o.
166 Egblɔ bena, “Woayra wò, Simon, Yona vi, elabena ŋutilã kple ʋu
meɖe esia fia wò o. Mèsrɔ̃ esia kpɔ gbeɖe le—le Biblia ƒe agbe nyuiwo
me o, alo le mawuŋunusɔsrɔ̃ ƒe seminari me o. Woyra wò, elabena
menye ŋutilã kple ʋue ɖe esia fia wò o. Ke boŋ Fofo Nye si le Dziƒo
lae ɖee fia wò. Eye le kpe gbadza sia dzi la Matu Nye Ha la ɖo, eye
tsiẽƒe ƒe agbowo mate ŋu aɖu Edzi o.”
167 Ne ènye Kristotɔ, ŋdi sia, elabena ènye hamea me tɔ ta la, èbu.
Ne ènye Kristotɔ elabena èto ku me yi Agbe me la, èvo tso ʋɔnudɔdrɔ̃
si me; yi Kristo me, èle tetem ɖe blibonyenye ŋu ɣeawokatãɣi. Mawu
mate ŋu akpɔ nu ɖeka pɛ̃ hã o. Nàgblɔ be, “Enyo, ɖe mawɔ vodada
kpɔ gbeɖea?” Kakaɖedzitɔe, gake màwɔe lɔlɔñufaatɔe o.
168 Azɔ míele gegem ɖe esia me, le minuti ʋeea ɖewo me, “Elabena
amesi wɔ nuvɔ̃ lɔlɔñufaatɔe le esime wòxɔ Nyateƒea ƒe sidzedze vɔ
megbe la, vɔsasa ɖe nuvɔ̃ ta megali nɛ o.” Míage ɖe esia me fiẽ sia,
elabena zã do vie fifia.
169 Mina míagaxlẽ kpukpui ʋeea ɖewo le eŋu, ale be míate ŋu ase le
mía ɖokuiwo me nyuie be míeɖiɖi va gɔme vie. Esɔ gbe. Enyo, míadze
egɔme le ema dzi tututu fiẽ sia, kpukpui 4 lia. Miɖo to esia.

Elabena amesiwo me woklẽ ɖo kpɔ, eye woɖɔ…eye wo…eye
woɖɔ ŋusẽ, dziƒo ƒe nunanawo kpɔ, eye wozu Gbɔgbɔ Kɔkɔe ƒe
gomekpɔlawo,
Eye…woɖɔ Mawu ƒe nya nyui, kple xexeme si le vava ge ƒe

ŋusẽ kpɔ,
Eye wogade megbe la, asẽ na wo, bena woagawɔ wo yeyee…

hena dzimetɔtrɔ;…
Mikpɔea? ke míatsɔ ema ayi Hebritɔwo 10, ke megbe kple

ŋgɔgbe, be míafia nusi esia nye.
170 Xɔw̃o, “Mina míayi ɖe blibonyenye me.” Míewɔ…míegbe to
ɖoɖo…Taflatsedodo aɖeke meli na mí egbe o. Taflatsedodo meli
na mí, kura o. Mawu si le Dziƒo dze le ŋkeke mamlɛ sia me hele
nu ɖeka mawo ke si Wòwɔ tsã la wɔm, esime Wònɔ afisia tsã la,
esime Wònɔ anyigba dzi tsã. Eɖo kpe dzi, esi míeto Biblia sia me le
yiyim. Eye mi—mi, sukuxɔ la, minya esia, bena míetsɔ wo nukunu
ɖe nukunu dzi, eye dzesi ɖe dzesi dzi, eye nu wɔnuku ɖe nu wɔnuku
dzi, si Wòwɔ kple israelviwo le gbeadzi, nusiwo Wòwɔ kple dzesiwo;

nusiwo Wòwɔ esime Wònɔ anyigba dzi afii, heɖe eɖokui ɖe go le
ŋutilã me; ke nenem nuwo pɛpɛpɛ gale dzɔdzɔm egbe, le mía dome
afisia tututu. Afii la Nya la li be wòaɖo kpe edzi. Nu lae nye si be
woagblɔ be ele teƒe, si awɔe wòanɔ teƒe. Mawu ƒe Gbɔgbɔ la le afii be
wòawɔ nu ɖeka ma ke, ekema taflatsedodo aɖeke meli na mí o.

Mina míado gbe ɖa.
171 Dziƒoʋĩtɔ Fofo, esi míekpɔ be ɖaseɖiɖiwo ƒe alilikpo gã aɖe tsyɔ̃
mía dzi la, na be míaɖe asi le nya ɖesiaɖe ŋu, nu ɖesiaɖe, nu gbegblẽ
ɖesiaɖe, nya baɖa ɖesiaɖe, nya gbegblẽ-gbɔgblɔ ɖesiaɖe ŋu, susu
ɖesiaɖe, “eye na be míatsɔ dzigbɔɖi asi duɖimekeke si woda ɖe mía
ŋgɔ la, anɔ míaƒe xɔse ƒe gɔmetola kple enuwula dzi kpɔm, Aƒetɔ Yesu
Kristo.” O woayra Eƒe Ŋkɔ kɔkɔe si ɖeke mesɔ kple o la! Alesi Wòva
anyigba dzi heva ɖe ame si ge la, eye wòkplɔ wo gbɔe va ƒomedodo
me kple Aƒetɔ Mawu. Ke míeda akpe na Wò ɖe esia ta. Ke azɔ to Eƒe
amenuveve me…Menye míawoe tia Eyama o, ke boŋ Eyae tia mí.
Egblɔ be, “Menye miawoe Tiam o, ke boŋ Nyee tia mi.” Ɣekaɣie?
“Hafi woaɖo xexeame gɔme anyi.”
172 Ke, Mawu lɔlɔã, ne amea ɖewo nɔ anyi ɖe afisia ŋdi sia,
ɖewomahĩ siwo he esia ɖe megbe anɔ ƒewo ƒewo la, ke ɖaasi ʋɔƒoƒo
suea ɖe le woƒe dzi nu la. Ɖewohĩ woɖo hamea ɖe me, hesusu be,
“Ã, esia asɔ gbe.” Fofo, kakaɖedzitɔe la, Ŋɔŋlɔ la ɖe egɔme ŋdi sia:
bena màte ŋu aɣla ɖokuiwò ɖe hamea ɖe ƒe megbe, eye ànɔ dzɔdzɔe
o; nenema ke màte ŋu anye ame nyui, màda alakpa o màfifi o màwɔ
nu gbegblẽ aɖeke o, eye kokoko la ànɔ dzɔdzɔe o.
173 Dzɔdzɔenyenye ɖeka koe le mía si, menye mía ŋutɔ tɔ o, ke
boŋ Eyama ƒe dzɔdzɔenyenye. Ewɔ míaƒe xɔxɔ la blibo. Eyaŋuti, ne
míele Eyama me la, Mawu mekpɔa míaƒe vodadawo o. Ne míewɔ
nu gbegblẽ aɖe la, Gbɔgbɔ aɖe le mía me, si doa ɣli bena, “O Fofo,
tsɔe kem!” Ekema Mawu mekpɔnɛ o. Ke nuae nye be, wokplɔ mí de
ƒomedodo ƒe amenuveve me Kpakplii. Na wòava me dzro, Aƒetɔ, esi
míele takpekpe sia nu wum, le Kristo ƒe Ŋkɔ me. Amen.
174 Hena ɣeyiɣia ɖe, medi be mabia mi se. Meka nusi miewɔ o la,
miebu. Miɖo to esia. Ɣeaɖeɣia ɖe va yi la…Ate ŋu anye be mebɔ esia
kpɔ tsã. Esia nye numetoto suea ɖe si dzɔ ɖe dzinye.
175 Menɔ dziagbe le—le Toledo, Ohio. Menɔ nyɔnyɔ̃ aɖe me eye—
eye menɔ takpekpe wɔm le afima eye amewo sɔgbɔ ŋutɔ. Wonya
amedzrodzeƒe si mele; eyata woɖem dzoe yi ɖe kɔƒe nuto me. Eye
menɔ amedzroƒe suea ɖe me, le afima.
176 Míeɖua nu le Dunkard ƒe nuɖuƒe sue la. Teƒe nyuia ɖe, aƒenɔ sue
siwo le afima, wonye Kristotɔwo siwo dze amekɔkɔe alesi ko woate
ŋui, hewɔ nu kɔkɔe eye wo wɔame vavã. Kwasiɖagbe ɖo, dɔ wum.

Menɔ nu tsim dɔ vie. Eye medi be matso mɔ me ayi ɖe teƒe bubu, adɔ
nu suea ɖe. Mɔ suea ɖe to afima le kɔna dzi, eye afima nye Amerikatɔ,
ƒe teƒe nyanyɛ̃ aɖe, be woaɖu nu. Teƒe suea ɖe, le little si, kɔfinoƒe,
si woʋuna zã la katã. Esi mezɔ yi afima le Kwasiɖagbe la, anɔ ɣetrɔ
ga eve, hafi mayi aɖagblɔ mawunya le ɣetrɔ ma me la, metsaka ale
gbegbe, nyemenya nusi mawɔ o.
177 Mezɔ ge ɖe eme, eye nu gbãtɔ si mede dzesi la nye ɖetugbui
aƒenɔa ɖe si axɔ abe ƒe wuiadẽ, ƒe wuienyi ene, vifofo aɖe ƒe vi
lɔlɔẽ, vidada aɖe ƒe vi lɔlɔẽ, si nɔ tsitre ɖe afima tsɔ ŋutsuvi aɖe,
si tsɔ asi ɖo eƒe alime. Ɖevi katsiwo ƒe hatsotsoa ɖe nɔ anyi ɖe—ɖe
nudzrakplɔ̃ ŋu.
178 Mese gaɖimɔ̃ ŋkɔ. Meɖe ŋku kpɔ afisia, ke kpovitɔ aɖe nɔ tsitre
ɖe afima tsɔ abɔ kpla na nyɔnua ɖe, le dziagbe afisia, le eƒe alime,
eye wònɔ aɖi dam le gaɖidamɔ̃ me. Azɔ, mienya be se gbe gaɖidada
kple gaɖidamɔw̃o le Ohio, mi Buckeyetɔ siwo le afisia. Ke minya be
se gbe esia. Ke se lae si le afii, le gaɖidamɔ̃ dam; enye ŋutsua ɖe
si xɔ nye ƒe, ɖewomahĩ ɖe srɔ,̃ kple ɖevi gbogboa ɖewo, ɖewohĩ xɔ
tɔgbuiyɔvi. Enye kpovitɔ, mɔɖiala, si le aɖi dam le gaɖidamɔ̃ me. Ke
ɖetugbui lae nye ma…Nuka wɔm ɖevi kati aɖe anɔ le afima? Nuka
wɔm wònɔ?
179 Metsi tre ɖe afima. Amea ɖeke mede dzesi be megbɔna o,
womevo o, afã le wo dome mu aha. Ale meklẽ ŋku ɖe eŋu. Mese
amea ɖe gblɔ be, “Enyo, miexɔ se be tsidzadza agblẽ nu le rhubarb
ŋua?” Meɖe kɔ hekpɔ afisia, eye nyɔnua ɖe bɔbɔ nɔ anyi ɖe afima,
aƒenɔ tsitsia ɖe, ŋutɔ…Exɔ abe ƒe blaadẽ vɔ atɔ,̃ te ɖe, blaadre ŋu. Ke
aƒenɔ dahe la…Nyemebu fɔ amea ɖeke be ewɔ eɖokui be wòanyakpɔ
o. Gake esime wò…Edzra eɖokui ɖo, wɔ eƒe ɖa blɔ, blɔ ŋutɔŋutɔ. Eye
wòkpae keŋ, le tame, hewɔe wòle blɔ vavã. Eye wòɖo nusisi gbaba
aɖe, alo aleke mieyɔna numa si wosina ɖe ŋku me, ke edze gãa ɖe
ŋutɔ. Eye wòdo atakpui tukui aɖe, ke nu dahe ma lé ayi vaseɖe esi eƒe
lãwo ge le eŋu, kplɔyi, eƒe lãwo ge le eƒe atawo ŋu abe ema ene. Ke
emu aha. Enɔ anyi ɖe afima kple ŋutsu tsitsia ɖe, evɔ enye vuvɔŋɔli,
ele afima kple ŋutsu siawo dometɔ ɖeka si do sɔdzawu gbemumu,
alo gbemumu liti. Ege sege aleke, hetsɔ taku gãa ɖe bla eƒe kɔme. Wo
kple eve, womu, eye wonɔ afima kple nyɔnu tsitsi dahe sia.
180 Metsi tre ɖe afima hetsa ŋku. Megblɔ be, “Mawu, aleke Nàte ŋu
ado dzi atsɔ esia? Nuka—nuka…Aleke Nàte ŋu akpɔ numa tɔgbe?
Esime, wòwɔm, nye nuvɔw̃ɔla si woɖe to amenuveve me, susu
nenema, aleke—Wò nàte ŋu akpɔ esiae? Nukaŋutie, ewɔ sigbe ɖe
nàwó nu la keŋ. Ɖe wòle be nye Rebekah sue la kple Sarah woanɔ
hoɖoɖo ma ƒomevi tea? Ɖevi nyɔnuvi eveawo ava kpe kple xexea ɖe

si—si xɔŋkɔ, wonya ale gbegbe, abe esi li egbe ene, afisi amewo le nu
wɔm le nenema? Mawu, aleke mate ŋu…nuka mate ŋu awɔ?”

Edze ƒã be, Eƒe amenuveve wònye. Ne woɖo wo ɖi na Agbe Mavɔ
la, wole egbɔ va ge. Ne womeɖo wo ɖi o la, womava o. Nyemenya o.
Ema le Mawu gbɔ. Mawɔ tɔnye sinua.
181 Mesusu be, “Aleke Nàte ŋu ado dzi atsɔe ɖo, Mawu? Ele sigbe
ɖe Èle kɔkɔe ale gbegbe bena ɖeko Nàkplɔ nu ma ɖa le anyigba ŋku
me.” Megblɔ be, “Kpɔ nyagã dahe ma si nɔ anyi ɖe afima ɖa. Kpɔ
ɖetugbui ma si le megbe afima ɖa. Ke le afii la nyɔnua ɖee nye esi
tsi tre ɖe afisia, si ke ɖewohĩ axɔ ƒe blaeve vɔ atɔ.̃ Eye kpovitɔ ma
tsɔ abɔwo ku alime nɛ, wole aɖi dam le gaɖidamɔ̃ me. Ke afima la se
enye ma; dukɔ la tɔ vɔ. Afima vinɔnyenye tɔ vɔ ɖo. Afisiae ametsitsi
vɔ ɖo. Ke ɖetugbui aɖee nye ma bɔbɔ nɔ anyi ɖe afima, eye etɔ vɔ.
Kpɔ ŋutsuviawo ɖa, esime wòle be woanɔ sɔleme alo afiaɖe.”
182 Megblɔ be, “Oo Mawu, nuka mate ŋu awɔ? Ke nyee nye esi le du
sia me, hele ɣli dom kple nye dzi katã, ke wometsɔ ɖeke le me o eye
wogale yiyim abe alesi wonɔ tsã…” Mesusu be, “Enyo, Mawu?”
183 Enyo, ale susu va nam be, “Ne nyemeyɔ wo o la, aleke woate ŋu
avae? Amesiwo katã Fofo la tsɔ Nam la woava. ‘Ŋkuwo le wo si gake
womate ŋu akpɔ nu o, to le wo si gake womate ŋu ase nu o.’”
184 Mesusu be, “Enyo, ne anye Dukplɔlae ava dua me ɖe nyɔnyɔ̃ teƒe
la, amesiame ado go ava. Oo, kakaɖedzitɔe, emae nye xexemenu.”
185 Ale medze tame bubu be, “Enyo, Mawu, aleke, nukaŋuti Màyi
ko, netsɔ, adɔ Yesu ɖa ko eye nakpa kple nua o mahã? Màyi ko—ko
akpa kple nua katã, eye ana wòavɔ o mahã?”
186 Ale mede asi nane kpɔkpɔ me wònɔ yiyim le ŋgɔnye. Enɔ yiyim
abe yali suea ɖe si nɔ xlã ƒom alea tɔgbe. Menɔ ŋku lém ɖe eŋu. Mekpɔ
xexeame wònɔ totrom henɔ xlã ƒom nɔ xlã ƒom. Melé ŋku ɖe eŋu, ke
afima la ele nane wum ɖoɖa. Mekpɔe, eye wònɔ nu dzĩ aɖe wum, Ʋu
dzĩ, godoo, ƒoxlã, xexe la; ele sigbe ʋufɔtia ɖe le yiyim ƒoxlã, sigbe
ɣletivi to asikɛ aɖe, eye afɔti le eŋu ƒoxlã alea tɔgbe. Eye melé ŋku
ɖe ʋufɔti sia ŋuti. Eye le eƒe tame la, mekpɔ Yesu le ŋutega me. Enɔ
anyime kpɔm. Eye mekpɔ ɖokuinye be menɔ tsitre ɖe anyigba dzi
afisia, henɔ nusiwo medze be mawɔ o la wɔm. Eye ɣesiaɣi si mewɔ
nuvɔ̃ la, anye ne Mawu awum, “Elabena, gbesigbe nàɖu eƒe ɖe la,
gbemagbe ke nàku.” Eye Mawu ƒe kɔkɔenyenye kple dzɔdzɔenyenye
le esia biam, eye ele be nàku. Ale mekpɔ afima. Menɔ asi lim ŋku me.
Megblɔ be, “Nyeme…Nyemedɔ alɔ̃ o ɖe. Mele…Enye ŋutega. Meka
ɖe dzi be esia nye ŋutega aɖe.”
187 Meyi dzi nɔ ŋku lém ɖe eŋu, esime metsi tre ɖe afima le ʋɔtru la
megbe. Eye mekpɔ nye ŋutɔ nye nuvɔw̃o va. Eye ɣesiaɣi si woyina be

woaƒo Fiazikpui la, Eƒe Ʋu awɔ nu abe akpoxɔgakpo si le ʋu ŋu ene.
Elénɛ, eye makpɔe Wòaʋuʋu kpepekpe, eye Ʋu la asra le Eƒe ŋku me.
Eye mekpɔ alesi Wòkɔ Eƒe asiwo yi dzi, hegblɔ be, “Fofo, tsɔe kee,
menya nusi wɔm wòle o.”
188 Mekpɔ ɖokuinye wɔ nu bubu aɖe, esia ʋuʋu Eyama kpekpekpe
ake, akpoxɔgakpo. Ɖe esia awɔ, ɖe Mawu awum ɖe afima enumake,
gake Eƒe Ʋu nɔ lé yem. Enɔ nye nuvɔw̃o lém. Mesusu be, “O Mawu,
nyee wɔ esia? Kakaɖedzitɔe la menye nyee o.” Gake nene wòle.
189 Ale mede asi zɔzɔ me alea tɔgbe, sigbe ɖe mele xɔa ɖe me to ge ayi
ene, eye mezɔ te ɖe Eŋu. Mekpɔ agbalẽa ɖe le afima, woŋlɔ nye ŋkɔ
ɖe edzi, eye woŋlɔ ŋɔŋlɔdzesi yibɔ ɖesiaɖe ƒomevi tsoga eme. Megblɔ
be, “Aƒetɔ, evem be mewɔ esia. Ɖe nye nuvɔw̃o ta Nèwɔ esia ɖoa?
Nyee nyẽ Wò Ʋu ƒoxlã xexeamea? Nyee—nyee wɔ esia ɖe Ŋuwòa,
Aƒetɔ? Evem ŋutɔ be mewɔe.” Eye Wòdo asi ɖa. Megblɔ be, “Ɖe Nàlɔ̃
atsɔe kema? Nyemedi be mawɔe o. Ma…Wò la, to Wò amenuveve me,
madze agbagba be manye ŋutsuvi si nyo wu ne Nàkpe ɖe ŋunye ko.”
190 Etsɔ Eƒe asi tɔ Eƒe axada me, tsɔ Eƒe asibidɛ heŋlɔ be “wotsɔ kee”
ɖe nye agbalẽ me; tsɔe ƒu gbe ɖe Eƒe megbe, le Nuŋlɔbe Tsiaƒu me.
Menɔ ekpɔm sẽ. Eye Wògblɔ be, “Azɔ, metsɔe ke wò, gake wò èdi be
yeabu fɔ eyama.” Mikpɔea? Ebe, “Wotsɔe ke wò, ke ekae kuɖe eyama
ŋuti? Èdi be yeakakae ɖa. Mèdi be eya nenɔ agbe o.”
191 Mesusu be, “O Mawu, tsɔe kem. Nyemedi be masusu nenema
o. Nyemedi be mawɔ nenema o. Nye—nye—nyemedi be mawɔ
nenema o.”
192 “Wotsɔe ke wò. Èse le ɖokuiwò me nyuie. Ke nukae kuɖe eya ŋu?
Eya hã, hiãe. Ehĩae.”
193 “Enyo,” mesusu be, “Mawu, aleke mawɔ anya amesi Èyɔ, kple
amesi Meyɔ o mahã?” Nye dɔ wònye be maƒo nu na amesiame.
194 Ale, esi ŋutega la dzo le dzinye la, mezɔ yi nyɔnua gbɔ. Megblɔ be,
“Aleke nèfɔe, aƒenɔ?” Eye ŋutsu eve mawo dzo yi nugodo. Ke wo…
Eya nɔ anyi ɖe afima, nɔ vekati hem, minyae, nɔ nu kom. whiski
tukpa la le kplɔ̃ la dzi, alo biya boŋue, wònye, ahamuame nɔ afima,
afisi wonɔ le aha nom. Mezɔ te ɖe eŋu. Megblɔ be, “Aleke nèfɔe?”

Eye wògblɔ be, “Oo, mefɔ.”
Eye megblɔ be, “Mate ŋu anɔ anyi dzroa?”
Egblɔ be, “Oo, zɔhɛ le asinye.”
Megblɔ be, “Nyemedi be magblɔe le go ma me o, nɔvinyɔnu.”
Etrɔ kpɔm esime meyɔe be “nɔvinyɔnu.” Egblɔ be, “Nuka

dim nèle?”
Megblɔ be, “Mate ŋu anɔ anyi minuti ɖekaa?”

Egblɔ be, “Kpe ɖe ɖokuiwò ŋu.” Eye menɔ anyi.
Mebɔ nusi dzɔ la nɛ. Egblɔ be, “Ŋkɔwò ɖe?”
Eye megblɔ be, “Branham.”
Egblɔ be, “Wòe nye ŋutsu si le modzakaɖeƒe la le afisia?”
Megblɔ be, “Ẽ, aƒenɔ.”

195 Egblɔ be, “Menɔ didim be mava afima.” Egblɔ be, “Am. Branham,
wonyim le Kristotɔ ƒome me.” Egblɔ be, “Nɔvinyɔnuvi eve le asinye
siwo nye Kristotɔ. Gake nu tutɔ, tutɔa ɖewo va dzɔ,” eye wòdze mɔ
gbegblẽ dzi, alo etɔ dzi.
196 Megblɔ be, “Gake, nɔvinyɔnu, nyemetsɔ le eme o, Ʋu la kpɔtɔ
ƒo xlã wò. Ʋu la tsyɔ̃ xexe sia me dzi.” Ne Metsyɔ̃ edzi o la, Mawu
awu mí, amesiame. Eya…Ne woɖe Ʋu la ɖa la, kpɔ mɔ na ʋɔnudɔdrɔ.̃
Ke azɔ, ne èku Ʋu la manɔmee la, àgbɔ teƒe ma ŋu, ekema naneke
meli si axɔ ɖe nuwò o. Egbe la Ʋu la le dɔ wɔm ɖe tewòƒe. Megblɔ be,
“Aƒenɔ, kakaɖedzitɔe la, Ʋu la tsyɔ̃ dziwò kokoko. Zi alesi gbɔgbɔ gale
wò ŋutilã me la, Ʋu la tsyɔ̃ dziwò. Gake gbeɖeka ne wò gbɔgbɔ dzo
le afisia la, wò luʋɔ ayi, wò la agbɔ Ʋu la ŋu ayi, eye naneke megali
o negbe ʋɔnudɔdrɔ.̃ Esime gomekpɔkpɔ gali na wò hena tsɔtsɔke…”
Eye melé eƒe asi.
197 Enɔ avi fam, egblɔ be, “Am. Branham, mele aha nom.”
198 Megblɔ be, “Ema meɖe fu o. Nane loo bubu ɖo afɔ fɔta nam be
mava gblɔe na wò.” Megblɔ be, “Mawu, hafi woaɖo xexeame gɔme
anyi la, eyɔ wò, nɔvinyɔnu. Ke esi èle nu gbegblẽ wɔm la, ɖeko ègale
nua gblẽm ɖedzi.”
199 Egblɔ be, “Ɖe èsusu be Eyama axɔma?”
200 Megblɔ be, “Kakaɖedzitɔe, Axɔ wò.”
201 Eyi ɖe klo dzi le afima, míedze klo ɖe anyigba le domedome, eye
míewɔ gbaɖegbe ƒe gbedodoɖa takpekpe aɖe. Kpovitɔ ma ɖe eƒe kuku
hebɔbɔ tsɔ klo ɖeka tɔ anyi. Le afima míewɔ gbedodoɖa takpekpe, le
teƒe ma. Nukaŋutie? Mawu le eɖokui si.

“Esime míagblẽ dɔwɔwɔ kuku siawo ɖi la, mina míate ɖe
blibonyenye ŋu.”
202 Mina míazɔ yi nuto ma me afisi nusiawo le, “Mele hamea me;
mele esiame,” ema katã wu nu. Ke mina míazɔ yi ɖe blibonyenye me.
203 Xɔñye nuvɔw̃ɔla, ne èle Ʋu la godo egbe, mèkpɔ xɔxɔ o, mèkpɔ
amenuveve o, Yesu Kristo ƒe Ʋu lé wò ɖe asi. Nàgblɔ be, “Enyo, mete
ŋu do le eme ɣeyiɣi siawo katã.” Gake gbeɖeka la èle afiaɖe yi ge si
naneke mate ŋu awɔ dɔ ɖe nuwò le ɣemaɣi o.

Mina míado gbe ɖa azɔ, esime míabɔbɔ míaƒe tawo.

204 Ɖe amea ɖe li, alo anɔ anyi, amea ɖe si le afisia egbe si di
be yeagblɔ be, “Mawu kpɔ nublanui nam, mede dzesi be meda
voa”? Ɖewomahĩ èɖo hamea ɖe me. Esɔ gbe. Gake ne mèxɔ Kristo
ƒe amenuveve o la, ɖe nàlɔ̃ akɔ asi dzi, agblɔ be, “Do gbe ɖa ɖe
tanye, Nɔviŋutsu Branham”? Mawu nayra wò, amegã. Mawu nayra
wò, aƒenɔ. Esɔ gbe. Mèga…Mawu nayra wò, amegã, le megbe ɖaa.
Mawu nayra wò, eye wò hã. Le megbe ɖaa ke la, ẽ, Mawu nayra
wò. Do asi ɖe dzi. Esɔ gbe. Do asi ɖe dzi ko, nàgblɔ be, “Mawu, kpɔ
nublanui nam.”
205 Ègblɔ be, “Mele hamea me, Nɔviŋutsu Branham. Ẽ, me—medze
agbagba be manye ame nyui, gake nyemenya o, ɖeko wòwɔ nam,
edze sigbe, nyemate ŋu wɔe o ene.” Oo, mɔzɔla dahe, xɔñye si tra la,
ɖe mèkpɔ ŋutega kpɔ tututu haɖe o.
206 Àgblɔ be, “Nɔviŋutsu Branham, medo ɣli. Medo aɖeyeye. Mewɔ
esia katã.” Ema hã, ate ŋu anye nyateƒe. Esia sɔ gbe, nyaa ɖeke meli
nàgblɔ tsitre ɖe eŋu o.

Gake, xɔñye bubu, lɔlɔã, ke, ne èƒo nu kple aɖeyeye, alo ƒo tititi,
alo na asi, alo wonyrɔ̃ wò la, ema, ema katã sɔ gbe. Gake, be woanya
Eyama, enye be woanya Ame la. “Be woanya Eyama enye Agbe.”
207 Nàgblɔ be, “Menya Biblia, nyuie ŋutɔ.” Enyo, be woanya Biblia,
menye eyae nye Agbe o. “Be woanya Eyama ye,” ŋkɔteƒenɔnya, “anya
Eyama, Kristo,” bena nànya bena Etsɔ nuvɔ̃ ke wò.

Ɖe nàlɔ̃ ado asi ɖe dzi ko, zi ɖeka akea, ame bubua ɖe? Mawu
nayra wò, aƒenɔ. Mawu nayra wò, amegã. Mawu nayra wò le afisia,
nɔviŋutsu. Mawu nayra wò le megbe afimɛ, ɖekakpui. Mawu nayra
wò le afisia, nɔvinyɔnu. Mawu nayra wò, le megbe ɖaa ke, le afima.
Esɔ gbe. “Anya Eyama, enye Agbe.”

“Nɔviŋutsu Branham, ɖo ŋku dzinye. Mele afisia, fifia nɔ anyi ɖe
nye zikpui me, medi be maxɔ Kristo.”
208 Gblɔ be, “Va nye dzi me, Aƒetɔ Yesu, eye nanam ŋutifafa ma,
tufafa ma.” Ayi hamea ɖe me, aƒo ʋugbewo alesi ko nàte ŋui, aɖu ɣe
ayi agagbɔ, aʋu du to gbakawo me; ayi aƒe me, anɔ nu xam, atsaka
keŋ, anɔ nya tum ɖo, ema menye Kristo o. Nàyi hame me, anɔ anyi
aɖo to mawunya suea ɖe kuɖe alesi wole tsi si ge na ana la, alo nane-
alo bubu nenema, mèse Nya la kpɔ gbeɖe o. Nya la hea Agbe vɛ. Nuku
lae. Ɖe mèle ŋutifafa dim oa?
209 Ɖe èle nu xam le ku ŋutia? Ne dzi tso wò egbe ɖe, ɖe nàxa nua?
Alo nàdzɔ dzi, be nàgblɔ be, “Meyina be mava nɔ anyi kple Aƒetɔ Yesu
le mɔ la ƒe nuwuwua”? Ɖe mienya Eyama? Ne mènyae o la, kɔ wò asi
ɖe dzi. Míele gbedodoɖa bia ge ɖe ta wò. Ẽ, nɔviŋutsu, wò, hã.
210 Esɔ gbe, le wò dzi me azɔ.

Alesi ko mele, kukuɖeɖea ɖeke o,
Negbe Wò Ʋu si kɔ (ɖe ameka ta?) ɖe tanye,
Elabe medo ŋugbe be, maxɔ se,
O Alẽvi, O Mawu ƒe Alẽvi, meva. Meva, bɔbɔ,

nublanuikpɔtɔe.
Alesinu…

Zɔ va Egbɔ ko, le xɔse me. Xɔe se bena Etsi tre ɖe wò axa dzi
tututu. Eli.

…-ɖeke o
Ɖe nye luʋɔ (tso neni me azɔ?) tso…(dziku,

vɔɖ̃inyenye),
Yi Eya Si ƒe Ʋu ate ŋu aɖe ɖi ɖesiaɖe ɖa,
O Alẽvi…

211 “To xɔse me mezɔ yi atitsoga gbɔ ŋdi sia. Medro nye agbawo
daɖi. Meva.” Mawu nayra wò le megbe afima. Ema nyo ŋutɔ.
[Nɔviŋutsu Branham le ha dzim ɖe gbeme be Alesi Ko Mele—Tala.]
Mèganye ɖekematsɔlemetɔ azɔ o. Zɔ yi atitsoga gbɔ, kple dzoxɔxɔ,
kple bɔbɔenyenye.
212 Le Nubabla Xoxoa me la, wohea alẽvi aɖe vɛ. Wonya be yewowɔ
nuvɔ,̃ wonyae to seawo dzi. Wò hã ènyae azɔ, elabena Mawu ƒo nu
na wò dzi. Wokpɔa seawo dzi, “Mègawɔ ahasi o. Mègawɔ esi-kple-esi
o.” Eye wokplɔa alẽvi la zɔ yina, tsɔa woƒe asiwo ada ɖe alẽvi la dzi,
nunɔla atso hlo nɛ. Amenɔvi sue la anɔ atawo dam, anɔ ʋu dzam, anɔ
ƒoƒom, anɔ kukum. Eƒe asiwo aƒo ʋu bliba. Alẽvi la ku ɖe eteƒe, gake
azɔ adzo kpakple dzodzro ma ke be wòagawɔe ake.
213 Gake le teƒe sia la, míevana to xɔse me, to amenuveve me. Mawu
yɔ mí. Míetsɔ míaƒe asiwo ɖo Mawu ƒe Alẽvi la ƒe ta dzi. Míese hãma
ƒe dada ma. Míese Gbe ma, “Tsikɔ le wuyem; Minam tsi mano. Fofo,
gàbu vodada sia na wo o; womenya nusi wɔm wole o.” Mikpɔea? To
xɔse me, míese Eƒe ku le afima ɖe mía teƒe. Le keke míaƒe dzi me ɖaa
ke la, ŋutifafa aɖe xɔ anyi nɔ, esime Gbe aɖe gblɔ be, “Wotsɔe ke wò
azɔ. Heyi eye gàwɔ nuvɔ̃ azɔ o.” Aleke, to amenuveve me, azɔ, míezɔ
dzo le afima menye kple dzodzro ma ke o, ke boŋ kpakple dzodzro
be míagawɔ nuvɔ̃ ake o alo awɔ nu gbegblẽ aɖeke o. Ŋutifafa si ƒo
gɔmesesewo katã ta, ge ɖe míaƒe dzi me.

Ɖe nàxɔ Esia fifia esime míele gbe dom ɖa, amesiame, ɖedu.
214 Fofo Dziƒoʋĩtɔ, wogbɔna le xɔse me, to amenuveve me. Asi
wuievea ɖewo le dzi. Enye Gbedeasi la ƒe kutsetsewo. Wova Gbɔwò.
Woxɔe se. Nye hã, mexɔ wo dzi se, Aƒetɔ. Mexɔe se be, vavã la,
Gbɔgbɔ Kɔkɔe ƒo nu na wo. Eye to xɔse me wogbɔna tẽ va Yakobo
ƒe atrakpui la gbɔ azɔ, tẽ va atitsoga la ƒe afɔnu, wotsɔ woƒe nuvɔw̃o

katã le dadam ɖe afima, hele gbɔgblɔm be, “Aƒetɔ, esɔ gbɔ nam akpa.
Nyemagate ŋu atsɔe o. Ke ɖe Nàlɔ̃ atsɔ nye nuvɔg̃ba la, eye nàɖe
didi be mawɔ nenema ɖa le nye dzi mea? Eye nàna be, to xɔse me,
egbe sia, maxɔ Wò abe nye Ɖela tɔxɛ ene. Eye tso esia dzi la, madze
Yowòme agbadroƒe ɖesiaɖe le mɔ la dzi, vaseɖe mɔzɔzɔa ƒe nuwuwu.
Nye ŋku lée nusi wònye be ‘woayi ɖe blibonyenye gbɔ,’ menye be
woayi ɖe hamea ɖe me o, eye ku ƒe ke anɔ dɔ wɔm sigbe nyɔnyrɔ̃ kple
etɔeawo o. Gake medi be mayi ŋgɔgbe, vaseɖe esi nyemagate ŋui ake
o, eye Kristo nate ŋu anɔ agbe le menye.”
215 O Yesu, na esia luʋɔ vevesela ɖesiaɖe dzro, ŋdi sia. Amesiame si
kɔ woƒe asiwo ɖe dzi naxɔ Agbe Mavɔ dzro elabena Edo eƒe ŋugbe.
Wowɔ lɔlɔɖ̃edzi le ame dome. Wokɔ woƒe asiwo dzi. Wogbã hehe va
anyi ƒe sewo katã. Wona be ŋu kpe dzɔdzɔmenunya le wo ɖokui ŋu,
elabena dzɔdzɔmenunya gblɔ be, “Ele be wò abɔwo nage ɖe gɔme.”
Nusianu aɖo kpe ema dzi le dzɔdzɔmenunya me, bena ele be woabla
ɖe anyigba ŋu, elabena hehe va anyigba ŋusẽ la henɛ va gɔme. Gake
gbɔgbɔa ɖe le woawo me si wɔ tiatia aɖe, eye woka atam na hehe va
anyigba ƒe sewo hekɔ woƒe asiwo ɖe dzi. Èkpɔe, Aƒetɔ. Èŋlɔ woƒe ŋkɔ
ɖe Agbalẽa me. “Wotsɔe ke.” Agbalẽ xoxo la gatrɔ yi Nuŋlɔbe Tsiaƒu
la me azɔ, eye womagaɖo ŋku edzi akpɔ gbeɖe o. Na be woazɔ yi
ŋgɔ egbe, abe Kristotɔwo siwo dze lɔlɔ,̃ vivi ene, be woasubɔ Wò.
Eye ɖewohĩ ame geɖewo mekɔ woƒe asi yi dzi o, na wòava me na
woawo hã.
216 Na amekɔkɔewo nagazɔ ate ɖe ŋuwò kpuie tsɔwu, Aƒetɔ, elabena
míegogo Aƒe ŋkeke ɖeka ɖedzi tsɔwu alesi míenɔ etsɔ va yi. Wò nɔ
anyi kpli mí, Aƒetɔ, elabena míebiae le Kristo ƒe Ŋkɔ me hena Eƒe
ŋutikɔkɔe. Amen. 

